
2026KO MAIATZAREN 28AN EGINDAKO
OHIKO UDALBATZAREN BILKURAKO AKTA

BERTARATUAK

Alkate-Lehendakaria

Agurtzane Solaberrieta Mesa

Zinegotziak

Jon Mikel Azpiazu Zubeldia
Ainhoa Arrozpide Landa
Xabat Beloki Segurola
Iratxe Begiristain Otegi
Xabier Aranburu Leiva

Jose Maria Lizaso Azconobieta
 Oskar Santamaria Picabea

Maialen Iñarra Arregi
Xabier Otxoa Muñoz

Ivan Iriondo Axpe
Josune Urkola Larrarte

Petra Romero Pozo

Idazkaria: Leire Ucin Soraluze.

Kontu-hartzailea: Gorka Lizarraga Erro.

Usurbilen,  2026ko  maiatzaren  28an  arratsaldeko  18:00etan,  Udaletxeko  Pleno  Aretoan, 
Usurbilgo Udaleko ohiko Udalbatza Plenoa egiteko goian adierazten direnak lehen deialdian 
bildu dira.

Bertaratuak  bezala  goian  agertzen  diren  zinegotziak  batzarkide  direlarik,  Agurtzane 
Solaberrieta Mesa izan da batzarburua.

Arratsaldeko 18:00etan batzarrari hasiera eman zaio.

1.- 2026KO APIRILAREN 30EKO AKTA ONARTZEA.

Batzarkideek 2026ko apirilaren 30eko bilkurako akta aho batez onartu dute.

2.-  ALKATETZAKO DEKRETU HAUEN BERRI EMATEA: 2026KO APIRILAREN 21ETIK 
MAIATZAREN 15ERA (2026/651-2026/767).

Alkatetzak  2026ko  apirilaren  21etik  maiatzaren  15era  bitartean  (2026/651-2026/767) 
egindako dekretuen berri eman zaie bertaratutakoei.

Zinegotziak jakinaren gainean geratu dira.

3.- KONTU EMATEA: KALD0002 KREDITU ALDAKETA (2026EKKA0002).

KALD0002 kreditu aldaketaren kontu eman da eta batzarkideak jakinaren gainean geratu 
dira.

4.- 2025EKO KONTU OROKORRA ONARTZEA (2026EKKO0001).

Kontuen  Batzorde  Berezian,  2026ko  apirilaren  22ko  bilkuran,  2025eko  Kontu  Orokorra 
aurkeztu  zen.  Ekitaldian  zehar  burutu  diren  aurrekontu-eragiketak  guztiak,  aurrekontuz 
kanpokoak,  ondarezkoak  eta  diruzaintzakoak  jasotzen  ditu  eta  kopuru  eta  kontzeptu 
garrantzitsuenak aztertzen dira.

Aipatutako  batzordearen  aldeko  irizpena  jaso  zuen  2025eko  Kontu  Orokorrak,  honako 
botoekin:

Aldeko Bozkak: Iratxe Begiristain Otegi, Agurtzane Solaberrieta Mesa, Joxe Mari Lizaso 
Azkonobieta eta Petra Romero Pozo.
Kontrako Bozkak: ez du inork bozkatu.
Abstentzioak: Josune Urkola Larrarte.

Gipuzkoako Lurralde  Historikoko Toki  Erakundeen Aurrekontuei  buruzko abenduaren 19ko 
21/2003 Foru Arauaren 63.3 artikulua kontuan hartuta, 2025eko Kontu Orokorra jendaurrean 
egon da 15 egunez, zehazki maiatzaren 5etik 26a bitartean.

Jendaurreko epe horretan ez da erreklamaziorik edo eragozpenik aurkeztu.

Aurreko guztia kontuan hartuta, Udalbatzarrak honako erabakia hartu du gehiengoz:

ERABAKIA

Lehena: 2025eko Kontu Orokorra behin betikoz onartzea.

Bigarena: 2025eko Kontu Orokorraren berri ematea Herri Kontuen Euskal Epaitegiari.

Honela izan da bozketa:

Alde:  Agurtzane Solaberrieta Mesa, Jon Mikel Azpiazu Zubeldia,  Ainhoa Arrozpide Landa, 
Xabat Beloki Segurola, Iratxe Begiristain Otegi,  Xabier Aranburu Leiva, Jose Maria Lizaso 
Azconobieta,  Oskar Santamaria Picabea, Maialen Iñarra Arregi eta Petra Romero Pozo.

Abstentzioa: Xabier Otxoa Muñoz, Ivan Iriondo Axpe eta Josune Urkola Larrarte.

Beraz, erabakia gehiengoz hartu da.

5.- HIRI ANTOLAMENDUKO PLAN OROKORRA BEHIN BETIKO ONARTZEA ETA FORU 
ALDUNDIRA BIDALTZEA, BEHIN BETIKO ONAR DEZAN (2025DEKR0005).

Batzarkideek  Lurraldea  batzorde  informatzailearen  irizpena  aztertu  dute  eta  gehiengoz 
onartu dute, honela dio:

“AURREKARIAK

Usurbilgo udalak 2014ko maiatzean Usurbilgo plangintza orokorra berrikusteko lana hasi 
zuen,  2004-2013  urte  bitartean  onartutako  Arau  Subsidiarioak  ordezkatzeko  asmoz. 
Prozesua, herritarren parte-hartze programako “Usurbil, oraina da geroa” herritarren parte-
hartzearekin eta udalerriaren egoerari buruzko idatzitako diagnostiko partekatuarekin abiatu 
zen.  Horrekin batera, administrazio publikoei HAPO idazteko informazioa biltzeko aurretiko 
kontsulta egin zitzaien.

Abiatutako  lanketaren  baitan  Usurbilgo  Hiria  Antolatzeko  Plan  Orokorra  AURRERAKINA 
izeneko  dokumentua  gauzatu  zen,  eta  2015eko  apirilaren  17an  emandako  2015/0320 
Dekretuaren  bidez,  Usurbilgo  Hiri  Antolamenduko  Plan  Orokorraren  AURRERAKINA bi 
hilabetez jendaurrean jartzea erabaki zen (Gipuzkoako Aldizkari Ofiziala, 75. zenbakia).

Jendaurreko epealdian izandako iradokizunak erantzutzeaz gain, Udaleko Plenoak, 2015eko 
irailaren 29an Hiri Antolamenduko Plan Orokorra idazteko oinarrizko irizpide eta helburuak 
onartu zituen.

Ingurumen  tramitazioari  dagokionez,  hasierako  agiri  estrategikoa  idatzi  eta  ingurumen-
organoari  Ingurumen  Ebaluazio  Estrategiko  arrunta  hasteko  eskaera  egin  zitzaion.  Foru 
Aldundiak  2015eko  abenduaren  22an  eman  zuen  Usurbilgo  Hiri  Antolamenduko  Plan 
Orokorraren ingurumen azterketa estrategikoaren Irismen Agiria.

Egindako parte-hartzean azaleratu ziren hainbat gaien lanketa egin eta Hiri Antolamenduko 
Plan  Orokorraren  oinarri  diren  hainbat  dokumentu  idatzi  ziren  (besteak  beste,  Genero 
perspektiba eta eguneroko bizimodua Usurbilgo espazio publikoan: espazio publikoaren eta 
mugikortasun  iraunkorraren  plana,  Errioa  bizi!  Oria  ibaiaren  paisaiarako  ekintza  plana, 
Usurbilgo Usurbilgo tokiko merkataritza, ostalaritza eta zerbitzuak indarberritzeko plana, eta 
abar).

Bestetik, hasierako dokumentua idazteko parte hartzean sakontzea beharrezko jo zen eta 
auzoetako parte-hartzeak eta hainbat ekipamendutarako parte-hartzeak bultzatu ziren. Era 
berean,  ahaleginak  egin  ziren  antolamenduak  eragindako  pertsonekin  harremanetan 
egoteko, interes eta behar publiko eta pribatuak haztatu ahal izateko.

Azkenik,  halako  dokumentuak  ezinbestekoak  dituen  HAPOaren  Eragin  Linguistikoaren 
Ebaluazioa, Ingurumen Ebaluazioa eta Genero inpaktuari buruzko lanketa eta azterketa egin 
ziren, bai eta ondare azterketa.

Lanketa guzti horien emaitza izan zen, 2022ko irailean, Udaleko Hirigintza Bulegoko Nora 
Erdozia  Ibañez arkitektoak  eta  Nekane  Azarola  Martinez  abokatuak idatzitako hasierako 
onarpenerako Hiri Antolamenduko Plan Orokorraren dokumentua.

HASIERAKO ONESPENA

Usurbilgo Udaleko Udalbatzak 2022ko urriaren 13an egindako osoko bilkuran Usurbilgo Hiri 
Antolamenduko  Plan  Orokorrari  hasierako  onespena  ematea  erabaki  zuen.  Erabakiak 
halaber,  Plan Orokorra eta Ingurumen-Azterketa Estrategikoa 2023ko urtarrilaren 31 arte 
jendaurrean jartzea jaso zuen, interesatuek egoki iritzitako alegazioak aurkeztu zitzaten.

Jendaurreko  erakustaldiari  hasiera  emateko  akordioa,  2022ko  urriaren  26an  Gipuzkoako 
Aldizkari  Ofizialean,  Berria,  Gara  eta  Diario  Vasco  egunkaritan  eta  udalaren  egoitza 
elektronikoan argitaratu zen, eta jendaurreko epea 2023ko otsailaren 28ra arte luzatu zen, 
Usurbilgo Udaleko Udalbatzak 2023ko urtarrilaren 26an egindako osoko bilkuran jendaurreko 
epea luzatzea erabaki ostean (2023ko otsailaren 14ko Gipuzkoako Aldizkari Ofizialean eta 
egunkaritan argitaratu zen). Jendaurreko epean 41 alegazio jaso ziren, 39 ezarritako epea 
barruan eta 2 epez kanpo.

Jendaurrean jartzearekin batera, udalak Plan Orokorraren hasierako onespen-dokumentua 
eta  ingurumen-azterketa  estrategikoa  aldez  aurretik  kontsulta  egin  zaien  eraginpeko 
administrazio publikoei  eta interesdunei  bidali  zitzaien, dagozkien txostenak eta egokitzat 
hartzen dituzten alegazioak egin  zitzaten.  Guztira  78 administrazio  eta  interesdunei  egin 
zitzaien kontsulta, eta 16 administraziok eman zuten txostena. 

Hau da hasierako onarpenaren ondoren jasotako txostenen zerrenda:

1. GIPUZKOAKO ITSASERTZ ZERBITZU PROBINTZIALEREN idazkia, igorritako 
dokumentazioa zuzentzeko eskatuz (2022-11-09, sarrera zk.: 2022-4593). 

2. Usurbilgo Udalak 2022-11-30ean ZUZENDUTAKO dokumentua bidali zuen. 
3. Gipuzkoako  Foru  Aldundiko  BIDE  AZPIEGITURETAKO  DEPARTAMENTUKO 

KUDEAKETA ETA PLANGINTZA ZUZENDARITZA NAGUSIREN  TXOSTENA 
(2022-11-17 sarrera zk.: 2022-4708)

4. Eusko  Jaurlaritzako  Ekonomiaren  Garapen,  Jasangarritasun  eta  Ingurumen 
Saileko NEKAZARITZA ETA ABELTZAINTZA ZUZENDARITZAREN TXOSTENA 
(2022-11-18, sarrera zk.: 2022-4724)

5. Eusko  Jaurlaritzako  Kultura  eta  Hizkuntza  Politika  Saileko  KULTURA 
ONDAREAREN  ZUZENDARITZAREN  TXOSTENA  (2022-11-25,  sarrera  zk.: 
2022-4810)

6. Eusko  Jaurlaritzako  Kultura  eta  Hizkuntza  Politika  Saileko  HERRI 
ADMINISTRAZIOETAN HIZKUNTZA NORMALIZATZEKO ZUZENDARITZAREN 
TXOSTENA (2022-12-01, sarrera zk.: 2022-4882)

7. Eusko  Jaurlaritzako  Ekonomiaren  Garapen,  Jasangarritasun  eta  Ingurumen 
Saileko  NATURA  ONDAREAREN  ETA  KLIMA  ALDAKETAREN 
ZUZENDARITZAREN TXOSTENA (2022-12-14, sarrera zk.: 2022-5024)

8. Ekonomia  gaietarako  eta  eraldaketa  digitalerako  Ministerioko 
TELEKOMUNIKAZIOETAKO  ETA  IKUS-ENTZUNEZKO  KOMUNIKAZIO-
ZERBITZUAK ANTOLATZEKO IDAZKARITZA NAGUSIAREN TXOSTENA (2022-
12-20, sarrera zk.: 2022-5113). 

9. Idazkaritza nagusiak kontrako txostena eman zuen eta txostenean eskatutako 
zuzenketak jasotzen zituen dokumentu berria igortzeko hilabeteko epea ezarri 
zuen. Usurbilgo Udalak 2023-01-20an ZUZENDUTAKO dokumentua bidali zuen. 

10. EUSKAL TRENBIDE SAREAREN TXOSTENA (2022-12-27, sarrera zk.:  2022-
5278) 

11. Gipuzkoako  Foru  Aldundiaren  KULTURA  ZUZENDARITZAREN  ONDARE 
HISTORIKO-ARTISTIKOAREN ETA ARTXIBOEN ZERBITZUAREN TXOSTENA 
(2023-01-31, sarrera zk: 2023-526)

12. Ekonomia  gaietarako  eta  eraldaketa  digitalerako  Ministerioko 
TELEKOMUNIKAZIOETAKO  ETA  IKUS-ENTZUNEZKO  KOMUNIKAZIO-
ZERBITZUAK ANTOLATZEKO IDAZKARITZA NAGUSIAREN TXOSTENA (2023-
02-02, sarrera zk.: 2023-586)

13. Eusko Jaurlaritzako Segurtasun Saileko LARRIALDIEI AURRE EGITEKO ETA 
METEOROLOGIAKO  ZUZENDARITZAREN  TXOSTENA (2023-02-03,  sarrera 
zk.: 2023-594)

14. DONOSTIAKO UDALETXEKO UDAL ARKITEKTOAREN TXOSTENA
15. Garraio,  mugikortasun  eta  hiri  agendako  Ministerioko  ABIAZIO  ZIBILEKO 

ZUZENDARITZA NAGUSIAREN  TXOSTENA (2023-02-20,  sarrera  zk.:  2023-
822)

16. URAREN  EUSKAL  AGENTZIAREN  Plangintza  eta  Lanen  zuzendariaren 
TXOSTENA (2023-03-17, sarrera zk.: 2023-1546)

17. KANTAURIKO KONFEDERAZIO HIDROGRAFIKOAREN TXOSTENA (2023-03-
17, sarrera zk.: 2023-1546)

18. GIPUZKOAKO ITSASERTZ ZERBITZU PROBINTZIALEREN TXOSTENA (2023-
08-01, sarrera zk.: 2022-4015)

ALEGAZIOEI TXOSTENA ETA UDALBATZAREN ALEGAZIOEN EBAZPENA

Plan  Orokorraren  dokumentua  idatzi  zuen  taldeak  2024ko  ekainaren  12an  emandako 
txostenean aurkeztutako alegazioak banan bana aztertu eta teknikoki informatu zituen, eta 
alegazioei  buruzko  proposamena  egin  zuen.  Txostenak,  dokumentuan  antzemandako 
akatsei dagokienez, zenbait zuzenketa eta doikuntza egitea komeni zela esaten zuen ere. 

Usurbilgo Udaleko Udalbatzak 2024ko ekainaren 27an egindako osoko bilkuran hasieraz 
onartutako Hiri Antolamenduko Plan Orokorrari jendaurreko erakustaldian aurkeztu zaizkion 
alegazioak ebatzi zituen. 

ADMINISTRAZIOEK EMANDAKO TXOSTENEN GAINEKO TXOSTENA

Eskumen  sektorialak  eta  mugakide  diren  administrazioek  emandako  txosten  sektorialak 
banan  bana  aztertu  ostean,  horiek  teknikoki  informatu  zituen  ditu  Plan  Orokorraren 
dokumentua  idatzi  zuen  taldeak,  dokumentuaren  jendaurreko  izapideari  buruz  2024ko 
azaroan  emandako  2.  txostenean,  eta  behin-behineko  onarpen  dokumentuan  sartu 
beharreko zuzenketa eta doikuntzen proposamena egin zuen. Bestalde, hasierako onarpena 
eman zenetik  Plan Orokorraren araudian eragin duten hainbat  lege eta araudi  indarrean 
sartu  ziren  eta  dokumentu  berria  horietara  egokitzeko  beharra  jaso  zen  aipatutako  2. 
txostenean.

BEHIN BEHINEKO ONARPENA

Jendaurreko  informazioaren  eta  kontsulten  emaitza  ikusi  ondoren,  Lurzoruaren  eta 
Hirigintzaren 2/2006 legearen 90. artikulua eta Lurralde-antolamenduko planak eta hirigintza-
antolamenduko  tresnak  onartzeko  prozedurak  arautzen  dituen  46/2020  Dekretuaren  28. 
artikulua  oinarri  hartuta,  udaleko  Hirigintza  Bulegoak  BEHIN  BEHINEKO  ONARPENA 
emateko  Usurbilgo  Hiri  Antolamenduko  Plan  Orokorraren  dokumentua  aurkeztu  zuten 
zegozkion  aldaketak  eginda.  Egindako  aldaketen  laburpena,  talde  idazleak  jendaurreko 
izapideari buruz emandako 2. txostenean eta dokumentuaren memorian jaso ziren.

Txosten juridikoan jaso bezala, behin behinean onartzeko Plan Orokorraren dokumentuan 
egindako aldaketek ez zuten funtsezko aldaketarik egiten hasieran aurreikusitako egiturazko 
antolamenduan eta hasieraz onartutako plangintza-eredua ez zen aldatu. 

Usurbilgo  Udaleko  Udalbatzak  2025eko  urtarrilaren  30ean  egindako  osoko  bilkuran 
Usurbilgo  Hiri  Antolamenduko  Plan  Orokorra  BEHIN  BEHINEAN  onestea  erabaki  zuen. 
Hitzez hitz honela dio hartutako erabakiak:

LEHENDABIZI: Usurbilgo  Hiri  Antolamenduko  Plan  Orokorra  BEHIN 
BEHINEAN  ONESTEA,  dagozkion  aldaketekin  2024an  moldatutako 
dokumentuaren arabera.

BIGARRENA: Behin behinean onetsitako Usurbilgo Hiri Antolamenduko Plan 
Orokorraren  dokumentua  Euskal  Autonomia  Erkidegoko  Lurralde 
Antolamendurako Batzordera igortzea,  txostena egin  dezan hiru  hilabeteko 
epean.

HIRUGARRENA:  Behin  behinean onetsitako  Usurbilgo  Hiri  Antolamenduko 
Plan Orokorraren dokumentua, espedientearen kopia oso batekin, Ingurumen-
organora igortzea, ingurumen-adierazpen estrategikoa egin dezan eskatuz.

BEHIN BEHINEAN ONETSITAKO DOKUMENTUA EAEko LURRALDE ANTOLAMENDUKO 
BATZORDERA,  INGURUMEN  ORGANORA  ETA  BESTE  ADMINISTRAZIOETARA 
HELARAZTEA

Udalbatzak  2025eko  urtarrilaren  30ean  egindako  osoko  bilkuran  Usurbilgo  Hiri 
Antolamenduko  Plan  Orokorra  BEHIN  BEHINEAN  onesteko  hartutako  erabakiaren  berri 
eman zitzaien eta, kasuan kasu, dagokien txostena edo irizpena emateko, behin behinean 
onetsitako  Usurbilgo  Hiri  Antolamenduko  Plan  Orokorraren  dokumentua,  espedientearen 
kopia oso batekin igorri zitzaien ondorengo administrazioei:

1. EUSKO  JAURLARITZAko  Lurraldearen  Antolamendurako  Zuzendaritzari 
(EAELAB / COTPV), HAPOa behin behingoz onartu dela adieraziz eta EUSKAL 
AUTONOMIA ERKIDEGOKO LURRALDE ANTOLAMENDURAKO BATZORDEAri 
dagokion txostena eskatuz.

2. GIPUZKOAKO  FORU  ALDUNDIKO  Jasangarritasuneko  Departamenduko 
Ingurumen  Administrazioko  Zuzendaritza  Nagusiari,  HAPOa  behin  behingoz 
onartu dela adieraziz eta INGURUMEN-ADIERAZPEN ESTRATEGIKOA egiteko 
eskatuz.

3. GIPUZKOAKO FORU ALDUNDIAKO Lurralde Oreka Berdeko Departamenduko 
NEKAZARITZAKO  ETA  LURRALDE  OREKAKO  ZUZENDARITZA  Nagusiari, 
HAPOa behin behingoz onartu dela adieraziz eta dagokion txostena eskatuz

4. GIPUZKOAKO  ITSASERTZ  ZERBITZU  PROBINTZIALERA  igorritako 
jakinarazpena  HAPOa  behin  behingoz  onartu  dela  adieraziz  eta  dagokion 
txostena eskatuz

5. EUSKO JAURLARITZAKO URA UR AGENTZIAri, HAPOa behin behingoz onartu 
dela adieraziz eta dagokion txostena eskatuz

6. Trantsizio  Ekologikorako  eta  Erronka  Demografikorako  Ministerioko 
KANTAURIKO  KONFEDERAZIO  HIDROGRAFIKOari,  HAPOa  behin  behingoz 
onartu dela adieraziz eta dagokion txostena eskatuz

HAPO –   BEHIN BETIKO ONESPENERAKO DOKUMENTU BERRIKUSIA  

Udaleko  Hirigintza  Bulegoak,  Euskal  Autonomia  Erkidegoko  Lurralde  Antolamendurako 
Batzordeak  eta  eragindako  administrazioek  emandako  txostenen  inguruan  egindako 
azterketa eta horien ondorioz dokumentuan sartu beharreko egokitzapenak bilduz, dagokion 
txostena eman du 2026ko martxoan.

Honez gain, txosten berean, Gipuzkoako Foru Aldundiak egindako Ingurumen Adierazpen 
Estrategikoaren xedapenen azterketa ere egin da eta horien ondorioz dokumentuan sartu 
beharreko egokitzapenak ere jaso dira, bai eta planen eta programen ingurumen ebaluazio 

estrategikoa egiteko prozedura arautzen duen 211/2012 Dekretuaren 13. eta 15. artikuluek, 
zein  ingurumen  ebaluazioari  buruzko  21/2013  legearen  26.2.b  artikuluak  ezarritakoa 
betetzea.  

Gauzak horrela, Usurbilgo Udalerriko Hiri Antolamenduko Plan Orokorraren behin behineko 
onarpen dokumentuari Euskal Autonomia Erkidegoko Lurralde Antolamendurako Batzordeak 
hartutako  akordioa,  gainontzeko  administrazio  sektorialek  emandako  txostenak  eta  Foru 
Aldundiko Ingurumen Adierazpen Estrategikoaren emaitza ikusi ondoren, udaleko Hirigintza 
Bulegoak  BEHIN  BETIKO  ONESPENA  emateko  Usurbilgo  Hiri  Antolamenduko  Plan 
Orokorraren  dokumentu  berrikusia  idatzi  du  (2026ko  otsaila),  aipatutako  txostenetan  eta 
ingurumen adierazpen estrategikoan eskatutako egokitzapenak eta atzemandako akatsen 
zuzenketak eginda.

TXOSTEN TEKNIKOA

Udaleko Hirigintza Bulegoko Nora Erdozia Ibañez udal arkitektoak 2026ko maiatzaren 11ean 
honako txostena eman du:

Esp. Zenbakia: HZ.01/2015-0153

BULEGO TEKNIKOA
Udal Teknikariak Alkate andreari

PLA  NEAMENDUA  
HIRI ANTOLAMENDUKO PLAN OROKORRA - BEHIN BETIKO DOKUMENTUAREN 

IZAPIDEA

KOKAPENA: Udalerria
ESPEDIENTE ZENBAKIA: HZ.01/2015-0153
ESKATZAILEA: Usurbilgo Udala 

AURREKARIAK

Usurbilgo udalak 2014ko maiatzean Usurbilgo plangintza orokorra berrikusteko 
lana hasi zuen, 2004-2013 urte bitartean onartutako Arau Subsidiarioak ordezkatzeko 
asmoz.  Prozesua,  herritarren  parte-hartze  programako  “Usurbil,  Oraina  da  geroa” 
herritarren parte-hartzearekin eta udalerriaren egoerari buruzko idatzitako diagnostiko 
partekatuarekin  hasi  zen.  Horrekin  batera,  administrazio  publikoei  HAPO  idazteko 
informazioa biltzeko aurretiko kontsulta egin zitzaien. 

Abiatutako  lanketaren  baitan  “Usurbilgo  Hiria  Antolatzeko  Plan  Orokorra 
Aurrerakina”  dokumentua  gauzatu  zen,  eta  2015eko  apirilaren  17an  emandako 
2015/0320 Dekretuaren bidez, Aurrerakina bi hilabetez jendaurrean jartzea erabaki zen 
(Gipuzkoako  Aldizkari  Ofiziala,  75.  zenbakia).  Jendaurreko  epealdian  izandako 
iradokizunak  erantzutzeaz  gain,  Udaleko  Plenoak,  2015eko  irailaren  29an  Hiri 
Antolamenduko Plan Orokorra idazteko oinarrizko “Irizpide eta helburuak” onartu zituen.

Ingurumen  tramitazioari  dagokionez,  hasierako  agiri  estrategikoa  idatzi  eta 

ingurumen-organoari  Ingurumen Ebaluazio  Estrategiko arrunta  hasteko eskaera egin 
zitzaion.  Foru  Aldundiak  2015eko  abenduaren  22an  eman  zuen  Usurbilgo  Hiri 
Antolamenduko Plan Orokorraren ingurumen azterketa estrategikoaren Irismen Agiria.

Egindako  parte-hartzean  azaleratu  ziren  hainbat  gaien  lanketa  egin  zen 
ondoren,  Plan Orokorraren idazketarako oinarri  izan direnak (besteak beste,  Genero 
perspektiba eta eguneroko bizimodua Usurbilgo espazio publikoan: espazio publikoaren 
eta  mugikortasun  iraunkorraren  plana,  Errioa  bizi!  Oria  ibaiaren  paisaiarako  ekintza 
plana, Usurbilgo Usurbilgo tokiko merkataritza, ostalaritza eta zerbitzuak indarberritzeko 
plana, eta abar). 

Bestetik, hasierako dokumentua idazteko parte hartzean sakontzea beharrezko 
jo  zen  eta  auzoetako  parte-hartzeak  eta  hainbat  ekipamendutarako  parte-hartzeak 
bultzatu  ziren.  Era  berean,  ahaleginak  egin  ziren  antolamenduak  eragindako 
pertsonekin harremanetan egoteko, interes eta behar publiko eta pribatuak haztatu ahal 
izateko.

Azkenik,  halako  dokumentuak  ezinbestekoak  dituen  HAPOaren  Eragin 
Linguistikoaren  Ebaluazioa,  Ingurumen  Ebaluazioa  eta  Genero  inpaktuari  buruzko 
lanketa eta azterketa egin ziren, bai eta ondare azterketa.
 
HASIERAKO ONESPENA

Lanketa  guzti  horien  emaitza  izan  zen,  2022ko  irailean,  Udaleko  Hirigintza 
Bulegoko  Nora  Erdozia  Ibañez arkitektoak  eta  Nekane  Azarola  Martinez  abokatuak 
idatzitako hasierako onarpenerako Hiri Antolamenduko Plan Orokorraren dokumentua.

Dagozkion  aldeko  udal  txostenekin,  2022ko  urriaren  13an,  Plenoak,  Hiri 
Antolamenduko  Plan  Orokorrari   HASIERAKO ONESPENA ematea  eta  jendaurrean 
jartzea erabaki zuen. Erabakiak honela zion hitzez hitz:

LEHENDABIZI: Usurbilgo  Hiri  Antolamenduko Plan  Orokorrari   hasierako 
onespena ematea.

BIGARRENA:  Usurbilgo  Hiri  Antolamenduko  Plan  Orokorra,  ingurumen-
azterketa estrategikoa eta proiektatutako antolamenduak indarrean dagoena 
aldatzen  duen  eremuen  mugaketaren  laburpen  exekutiboa  jendaurrean 
jartzea 2023ko urtarrilaren 31a arte,  Gipuzkoako Aldizkari Ofizialean, ohiko 
egunkarietan  eta  udalaren  egoitza  elektronikoan  iragarkia  argitaratuz, 
interesatuek hala baderitzote dagokien alegazioak aurkeztu ditzaten.

Ingurumen-azterlan  estrategikoa  ere  jendaurrean  jartzen  da  epealdi 
horretan,  interesdunek  azter  dezaten  eta  egoki  iritzitako  alegazioak  eta 
iradokizunak aurkez ditzaten.

Halaber,  eraginpeko  administrazio  publikoei  eta  herritar  interesdunei 
kontsulta  egitea,  2023ko  urtarrilaren  31a  arteko epean  HAPOa  eta 
Ingurumen Azterketa Estrategikoa aztertu ahal izateko, eta egokitzat jotzen 
dituzten oharrak egin ditzaten.

Izapide  horiek  amaitu  ondoren,  espedientearen  kopia  osoa  bidaliko  zaio 
ingurumen-organo  eskudunari,  nahitaezko  ingurumen-adierazpen 
estrategikoa egin dezan.

HIRUGARRENA:  Mota  guztietako  onarpen,  baimen  eta  lizentziak  etetea 
aurreikusitako  zehaztapen  berriek  indarrean  dagoen  hirigintza-araubidea 
aldatzea dakarten eremuetan. Eremuak espedientean daude zehaztuta, G 
agiriko (Egikaritze Laburpena) 4. Atalean. Etete horrek gehienez bi urteko 
iraupena izango du.

LAUGARRENA:  Hasierako onespena jakinaraztea, jakinaren gainean egon 
daitezen eta txostena egin dezaten, aipatutako eskumen sektorialak dituzten 
administrazio publikoei.

JENDAURREKO EPEALDIA

Hartutako  erabakiaren  arabera,  espedientea  jendaurrean  jarri  zen  2023ko 
urtarrilaren 31a arte, ondoko iragarkiak argitaratuz:

- Berria: 2022-10-25
- Gara: 2022-10-22
- El Diario Vasco: 2022-10-22
- Gipuzkoako Aldizkari Ofiziala (203. zenbakia): 2022-10-26

2023ko urtarrilaren 26an ordea, jendaurreko epealdia bukatu aurretik, Plenoak 
jenduarreko epealdia luzatzea  erabaki zuen: 

LEHENDABIZI  Usurbilgo  Hiri  Antolamenduko  Plan  Orokorra,  ingurumen-
azterketa estrategikoa eta proiektatutako antolamenduak indarrean dagoena 
aldatzen  duen  eremuen  mugaketaren  laburpen  exekutiboa  jendaurrean 
jartzeko epea luzatzea 2023ko otsailaren 28ra arte,  Gipuzkoako Aldizkari 
Ofizialean, ohiko egunkarietan eta udalaren egoitza elektronikoan iragarkia 
argitaratuz, interesatuek  hala  baderitzote  dagokien  alegazioak  aurkeztu 
ditzaten.

Hartutako  erabakiaren  arabera,  espedientea  jendaurrean  jarri  zen 2023ko 
otsailaren 28ra arte, ondoko iragarkiak argitaratuz:

- Berria: 2023-01-31
- Gara: 2023-02-01
- El Diario Vasco: 2023-02-01
- Gipuzkoako Aldizkari Ofiziala (30. zenbakia): 2023-02-14

HERRITARREN PARTAIDETZARAKO PROGRAMAKO JARDUERAK

Herritarren  Partaidetzarako  Programa  oinarri  hartuta  jendaurreko  informazio-
aldian hainbat jarduera egin ziren, besteak beste, hauek:

- Aldizkaria:  Usurbilgo  HAPOaren  eduki  eta  proposamen  nagusiak  jasotzen 
zituen  24  orriko  aldizkari  monografikoa  egin  eta  etxez-etxe  banatu  zen. 

Udaletxeko web orrian ere eskuragarri jarri zen.
- Erakusketa:  Usurbilgo kaxkoan ez ezik Usurbilgo auzoetara ere eraman zen 

erakusketa ibiltaria antolatu zen:  Sutegiko erakusketa gelan (azaroaren 20tik 
22ra  eta  abenduaren  7tik  urtarrilaren  31ra),  Aginagako  Eliza  Zaharrean 
(azaroaren 23tik 29ra) eta Zubietako Kaxkapen (Azaroaren 30etik abenduaren 
6ra).

- Udaleko web ataria eta sare sozialak: Usurbilgo HAPOaren hasierako onespen 
dokumentua udaleko web atarian argitaratu zen, web orriaren hasierako orrian 
lotura zuzena egiten zuen bannerra ezarriz. Udaletxeko sare sozialetan ere berri 
eman zen. 

- Aurkezpen  publikoak:  hiru  aurkezpen  publiko  egin  ziren,  azaroak  15ean 
Kaxkoan (Potxoenean), azaroak 23an Aginagan (Eliza zaharrean) eta azaroak 
30ean Zubietan (Kaxkapen).

- Arkitektoarekin hitzorduak: jendaurreko epean, Plan Orokorraren dokumentua 
idatzi  duen  udaleko  hirigintza-zerbitzuak  hasiera  batean  onetsitako 
dokumentuari buruzko informazioa eta aholkularitza eskaini zien herritarrei.

ALEGAZIOAK

Jendaurreko  epealdian  guztira  41  alegazioa  jaso  ziren,  39  jendaurreko 
epealdiaren barruan eta 2 epez kanpo. 

TALDE IDAZLEAREN ALEGAZIOEN TXOSTENA

Tartekatutako  alegazioak  banan  bana  aztertu  ostean,  hirigintzako  Udaleko 
Hirigintza Bulegoko Nora  Erdozia Ibañez udal arkitektoak eta Nekane Azarola Martinez 
abokatuak 2024ko ekainean alegazioen inguruko txostena eman zuten. 

ALEGAZIOEN ERANTZUNA

Udaleko  Hirigintza  Bulegoko  talde  idazlearen  txostena  kontutan  izanik, 
Lurraldea  Batzordeak  2024ko  ekainaren  18an  egindako  bilkuran  aurkeztutako 
alegazioak banan bana aztertu zituen eta Plenoari irizpen proposamena egin zion.

Usurbilgo Udalbatza Plenoak 2024ko ekainaren 27an egindako ohiko bilkuran 
honako erabakia hartu zuen:

LEHENDABIZI: Hasieraz  onartutako  Usurbilgo  Hiri  Antolamenduko  Plan 
Orokorrari   aurkeztu  zaizkion  alegazioak,  Lurraldea  Batzordeak  egindako 
proposamen arabera ERANTZUTEA.

BIGARRENA: Erabaki honen berri alegazioak aurkeztu dituztenei ematea 

HIRUGARRENA:  Erabaki  honen  berri  Plan  Orokorraren  talde  idazleari 
ematea. 

ERAGINDAKO ADMINISTRAZIO SEKTORIALEN TXOSTENAK 

Jendaurrean jartzearekin batera, udalak Plan Orokorraren hasierako onespen-
dokumentua eta ingurumen-azterketa estrategikoa aldez aurretik kontsulta egin zaien 

eraginpeko administrazio publikoei eta interesdunei bidali zitzaien, dagozkien txostenak 
eta egokitzat  hartzen dituzten alegazioak egin ditzaten.  Guztira 78 administrazio eta 
interesdunei egin zitzaien kontsulta, eta kontsulta horri erantzunez 16 txosten jaso ziren: 

1 GIPUZKOAKO  ITSASERTZ  ZERBITZU  PROBINTZIALEREN  idazkia, 
igorritako  dokumentazioa  zuzentzeko  eskatuz  (2022-11-09,  sarrera  zk.: 
2022-4593). 
Usurbilgo Udalak 2022-11-30ean ZUZENDUTAKO dokumentua bidali zuen. 

2 Gipuzkoako  Foru  Aldundiko  BIDE  AZPIEGITURETAKO 
DEPARTAMENTUKO  KUDEAKETA  ETA  PLANGINTZA  ZUZENDARITZA 
NAGUSIREN TXOSTENA (2022-11-17 sarrera zk.: 2022-4708)

3 Eusko Jaurlaritzako Ekonomiaren Garapen, Jasangarritasun eta Ingurumen 
Saileko  NEKAZARITZA  ETA  ABELTZAINTZA  ZUZENDARITZAREN 
TXOSTENA (2022-11-18, sarrera zk.: 2022-4724)

4 Eusko  Jaurlaritzako  Kultura  eta  Hizkuntza  Politika  Saileko  KULTURA 
ONDAREAREN ZUZENDARITZAREN TXOSTENA (2022-11-25, sarrera zk.: 
2022-4810)

5 Eusko  Jaurlaritzako  Kultura  eta  Hizkuntza  Politika  Saileko  HERRI 
ADMINISTRAZIOETAN  HIZKUNTZA  NORMALIZATZEKO 
ZUZENDARITZAREN TXOSTENA (2022-12-01, sarrera zk.: 2022-4882)

6 Eusko Jaurlaritzako Ekonomiaren Garapen, Jasangarritasun eta Ingurumen 
Saileko  NATURA  ONDAREAREN  ETA  KLIMA  ALDAKETAREN 
ZUZENDARITZAREN TXOSTENA (2022-12-14, sarrera zk.: 2022-5024)

7 Ekonomia  gaietarako  eta  eraldaketa  digitalerako  Ministerioko 
TELEKOMUNIKAZIOETAKO  ETA  IKUS-ENTZUNEZKO  KOMUNIKAZIO-
ZERBITZUAK  ANTOLATZEKO  IDAZKARITZA NAGUSIAREN  TXOSTENA 
(2022-12-20, sarrera zk.: 2022-5113). 
Idazkaritza  nagusiak  kontrako  txostena  eman  zuen  eta  txostenean 
eskatutako  zuzenketak  jasotzen  zituen  dokumentu  berria  igortzeko 
hilabeteko  epea  ezarri  zuen.  Usurbilgo  Udalak  2023-01-20an 
ZUZENDUTAKO dokumentua bidali zuen. 

8 EUSKAL  TRENBIDE  SAREAREN  TXOSTENA (2022-12-27,  sarrera  zk.: 
2022-5278) 

9 Gipuzkoako  Foru  Aldundiaren  KULTURA ZUZENDARITZAREN  ONDARE 
HISTORIKO-ARTISTIKOAREN  ETA  ARTXIBOEN  ZERBITZUAREN 
TXOSTENA (2023-01-31, sarrera zk: 2023-526)

10 Ekonomia  gaietarako  eta  eraldaketa  digitalerako  Ministerioko 
TELEKOMUNIKAZIOETAKO  ETA  IKUS-ENTZUNEZKO  KOMUNIKAZIO-
ZERBITZUAK  ANTOLATZEKO  IDAZKARITZA NAGUSIAREN  TXOSTENA 
(2023-02-02, sarrera zk.: 2023-586)

11 Eusko  Jaurlaritzako  Segurtasun  Saileko  LARRIALDIEI  AURRE EGITEKO 
ETA METEOROLOGIAKO ZUZENDARITZAREN TXOSTENA (2023-02-03, 
sarrera zk.: 2023-594)

12 DONOSTIAKO UDALETXEKO UDAL ARKITEKTOAREN TXOSTENA
13 Garraio,  mugikortasun  eta  hiri  agendako  Ministerioko  ABIAZIO ZIBILEKO 

ZUZENDARITZA NAGUSIAREN TXOSTENA (2023-02-20, sarrera zk.: 2023-
822)

14 URAREN  EUSKAL  AGENTZIAREN  Plangintza  eta  Lanen  zuzendariaren 
TXOSTENA (2023-03-17, sarrera zk.: 2023-1546)

15 KANTAURIKO KONFEDERAZIO HIDROGRAFIKOAREN TXOSTENA (2023-

03-17, sarrera zk.: 2023-1546)
16 GIPUZKOAKO  ITSASERTZ  ZERBITZU  PROBINTZIALEREN  TXOSTENA 

(2023-08-01, sarrera zk.: 2022-4015)

TXOSTEN SEKTORIALEN INGURUKO TALDE IDAZLEAREN TXOSTENA: 

Administrazioek  emandako  txosten  sektorialak  banan  bana  aztertu  ostean, 
horiek teknikoki informatu zituen Plan Orokorarraren dokumentua idatzi  zuen taldeak 
(dokumentuaren  jendaurreko  izapideari  buruz  emandako  2.  Txostenean),  eta  behin-
behineko  onarpen  dokumentuan  sartu  beharreko  zuzenketa  eta  doikuntzen 
proposamena egin zuen. Bestalde, hasierako onarpena eman zenetik Plan Orokorraren 
araudian eragin duten hainbat lege eta araudi  indarrean sartu ziren,  eta dokumentu 
berria horietara egokitzeko beharra jaso zen aipatutako 2. Txostenean.

BEHIN BEHINEKO ONESPENA

Jendaurreko informazioaren eta kontsulten emaitza ikusi ondoren, Lurzoruaren 
eta Hirigintzaren 2/2006 legearen 90. artikulua eta Lurralde-antolamenduko planak eta 
hirigintza-antolamenduko  tresnak  onartzeko  prozedurak  arautzen  dituen  46/2020 
Dekretuaren  28.  artikulua  oinarri  hartuta,  udaleko  Hirigintza  Bulegoak  BEHIN 
BEHINEKO  ONARPENA emateko  Usurbilgo  Hiri  Antolamenduko  Plan  Orokorraren 
dokumentua  aurkeztu  zuen,  zegozkion  aldaketak  eginda.  Egindako  aldaketen 
laburpena,  talde  idazleak  jendaurreko  izapideari  buruz  emandako 2.  txostenean eta 
dokumentuaren memorian jaso ziren.

Txosten  juridikoan  jaso  zen  moduan,  behin  behinean  onesteko  Plan 
Orokorraren  dokumentuan  egindako  aldaketek  ez  zuten  funtsezko  aldaketarik  egin 
hasieran aurreikusitako egiturazko antolamenduan eta hasieraz onartutako plangintza-
eredua ez zen aldatu. 

Usurbilgo  Udaleko  Udalbatzak  2025eko  urtarrilaren  30ean  egindako  osoko 
bilkuran Usurbilgo  Hiri  Antolamenduko Plan Orokorra  BEHIN BEHINEAN ONESTEA 
erabaki zuen. Hitzez hitz honela dio hartutako erabakiak:

LEHENDABIZI:  Usurbilgo  Hiri  Antolamenduko  Plan  Orokorra  BEHIN 
BEHINEAN  ONESTEA,  dagozkion  aldaketekin  2024an  moldatutako 
dokumentuaren arabera.

BIGARRENA: Behin behinean onetsitako Usurbilgo Hiri Antolamenduko Plan 
Orokorraren  dokumentua  Euskal  Autonomia  Erkidegoko  Lurralde 
Antolamendurako  Batzordera  igortzea,  txostena  egin  dezan  hiru  hilabeteko 
epean.

HIRUGARRENA:  Behin  behinean  onetsitako  Usurbilgo  Hiri  Antolamenduko 
Plan Orokorraren dokumentua, espedientearen kopia oso batekin, Ingurumen-
organora igortzea, ingurumen-adierazpen estrategikoa egin dezan eskatuz.

TXOSTENA

Aurrekarietan aipatu bezala Usurbilgo Udalbatza Plenoak 2025eko urtarrilaren 

30ean  egindako  osoko  bilkuran  Usurbilgo  Hiri  Antolamenduko  Plan  Orokorra  behin 
behinean onestea erabaki zuen eta Udalbatzak hartutako erabakia eta behin behinean 
onetsitako  Usurbilgo  Hiri  Antolamenduko  Plan  Orokorraren  dokumentua, 
espedientearen  kopia  oso  batekin  hainbat  administraziori  igorri  zitzaien,  zegokien 
txostena  egin  zezaten,  besteak  beste,  Euskal  Autonomia  Erkidegoko  Lurralde 
Antolamendurako Batzordera eta Ingurumen-organora.

BEHIN  BEHINEAN  ONETSITAKO  DOKUMENTUARI  EAEko  LURRALDE 
ANTOLAMENDUKO  BATZORDEAK  ETA  GAINERAKO  ADMINISTRAZIOEK 
EGINDAKO TXOSTENAK

Udalbatzak 2025eko urtarrilaren 30ean egindako osoko bilkuran Usurbilgo Hiri 
Antolamenduko Plan Orokorra BEHIN BEHINEAN onesteko hartutako erabakiaren berri 
eman  zitzaien  eta,  kasuan  kasu,  dagokien  txostena  edo  irizpena  emateko,  behin 
behinean  onetsitako  Usurbilgo  Hiri  Antolamenduko  Plan  Orokorraren  dokumentua, 
espedientearen kopia oso batekin igorri zitzaien hainbat administrazioei. 

Honakoak dira behin behineko onarpenaren ondoren jaso diren EAEko Lurralde 
Antolamenduko Batzordearen erabakia eta administrazio ezberdinenen txostenak:

1. Gipuzkoako  Foru  Aldundiko  Lurralde  Oreka  Berdeko  Departamenduko 
NEKAZARITZAKO  ETA LURRALDE  OREKAKO  ZUZENDARITZA NAGUSIAren 
txostena (2025/03/24 - sarrera zk: 2025-1460).

Nekazaritza-  Sektorearen  Gaineko  Eragina  Ebaluatzeko  Protokoloa  (AAEP) 
aplikatuz  Usurbilgo  Hiri  Antolamenduko  Plan  Orokorrean  jasotako 
proposamenetatik etorriko litzatekeen NEKAZARITZA SEKTOREAREN GAINEAN 
IZAN DEZAKEEN ERAGINARI BURUZKO BALORAZIOA egiten duena. Txostenak 
ONTZAT ematen  du  dokumentua eta  hainbat  aldaketa  eta  moldaketa  jasotzea 
eskatu du.

2. Eusko  Jaurlaritzako  EUSKAL  AUTONOMIA  ERKIDEGOKO  LURRALDE 
ANTOLAMENDURAKO BATZORDEAren Osoko Bilkurak, 2025eko maiatzaren 8an 
egindako  2/2025  bilkuran  hartutako  erabakiaren  ziurtagiria  (Espedientea: 
3HI-018/25-P03) (2025/05/21 - sarrera zk: 2025-2498).

Usurbilgo  Hiri  Antolamenduko Plan Orokorraren espedientea aztertu  zuen (esp: 
3HI-018/25-P03) eta dokumentuaren ALDEKO TXOSTENA eman zuen, honela:

Lurzoruari  eta  Hirigintzari  buruzko  ekainaren  30eko  2/2006  Legearen 
Lehenengo  Xedapen  Gehigarriaren  3.  puntuan  Batzorde  honi  buruz 
xedatutakoaren ondorioetarako, txosten honetan jasotako baldintzak sartu 
ondoren,  espedientea  BEHIN  BETIKO  ONARTU  AHAL  IZANGO  DA, 
Batzorde honek berriro txostena egin beharrik gabe.

Erabakiari lotuta, EAEko Lurralde Antolamendurako Batzordearen aurrean Lurralde 
Plangintzaren  Zuzendaritzak  egindako  txosten  proposamena,  eta  Lurralde 
Antolamendu eta Plangintza Zerbitzuaren txosten teknikoa (2HI-016/25-P08) eta 
txosten sektorial hauek gehitu ziren:

2.1.Eusko Jaurlaritzako Elikadura, Landa Garapen, Nekazaritza eta Arrantza 
saileko NEKAZARITZA ETA ABELTZAINTZA ZUZENDARITZAren txostena.
Dokumentua aztertu eta egin beharreko hainbat zuzenketa eta gomendio 
jaso ditu.

2.2.Gipuzkoako  Foru  Aldundiko  LURRALDE  ANTOLAKETAKO 
ZUZENDARITZAren txostena.
Dokumentua  aztertu  eta  ondorioztatzen  du,  Lurralde  Plangintzako 
Zerbitzuak  ez  duela  behin-behinean  onartutako  dokumentuaren  edukiari 
eragozpenak jartzeko arrazoirik ikusten.

2.3.Gipuzkoako Foru Aldundiko SUTEEN PREBENTZIO, SU ITZALKETA ETA 
SALBAMENDU ZUZENDARITZAren txostena.
Txostenak Foru  Aldundiko  Prebentzio  Zuzendaritzak  Aritzetan suhiltzaile 
parke berri bat eraikitzeko antolamenduari buruzko eskaera egin du. Eta 
ondorioz, Lurralde Antolaketako Zuzendaritzak dio,  suhiltzaile-parke berri 
hori  eraikitzeko  behin-betiko  asmoa  izanik,  hasieran  onetsitako  HAPO 
agirian ezarritako LUE.02 – ARITZETAri dagokion proposamena HAPOren 
Berrikuspenean sartu beharko litzatekeela ondoriozta daitekeela.

2.4.URA-UR AGENTZIAren txostena. URAk zuzenean Usurbilgo Udalera ere 
igorri  zuena (Erref./Ref.:  IAU-2025-0111) (2025/05/12 - sarrera zk: 2025-
2253).
Uraren  Euskal  Agentziak  ALDEKO  txostena  egitea  proposatzen  du 
"Usurbilgo  Hiri  Antolamenduko  Plan  Orokorraren  behin-behineko 
onarpenari Dagokionez, honako baldintza lotesleekin.

3. Trantsizio Ekologikorako eta Erronka Demografikorako Ministerioko KANTAURIKO 
KONFEDERAZIO  HIDROGRAFIKOaren  txostena  (KKH  erref./Ref.  CHC: 
ICA/20/2022/0042) (2025/06/05 - sarrera zk: 2025-2762). 
Txostena  ALDEKOA da  beti  ere  txostenaren  ondorioetan  jasotakoa  betetzeko 
baldintzapean.

4. Gipuzkoako Foru Aldundiko Mugikortasuneko, Turismoko eta Lurralde Antolaketako 
Departamenduko  LURRALDE  ANTOLAKETAKO  ZUZENDARITZA NAGUSIAren 
txostena (2025/10/08 - sarrera zk: 2025-4431).
EAELAB-rako txostenaren esparruan Lurralde  Antolaketako zuzendaritzak  behin 
behinean  onartutako  dokumentuaren  edukiaren  ALDEKO balorazioa  egin  zuen. 
Bigarren  txosten  honen  xedea  aurreko  txostena  osatzea  da,  Plan  Orokorraren 
dokumentuaren araudian egin beharreko zuzenketa batzuk jasoz.

5. Trantsizio  Ekologikorako  eta  Erronka  Demografikorako  Ministerioko 
KOSTALDEAREN  ETA  ITSASOAREN  ZUZENDARITZA  NAGUSIAren  txostena 
(Erref./Ref.: PLA01/23/20/0001-PLA02/01) (2025/10/24 - sarrera zk: 2025-4702).
Txostena  ALDEKOA da,  txostenean  jasotako  kontsiderazioak  kontutan  hartzen 
badira.

INGURUMEN ADIERAZPEN ESTRATEGIKOA

2025eko  ekainaren  3an,  Gipuzkoako  Foru  Aldundiko  Jasangarritasun 
departamenduak,  Usurbilgo  Hiri  Antolamenduko  Plan  Orokorraren  INGURUMEN 
ADIERAZPEN ESTRATEGIKOA egin zuen (2025eko ekainaren 18ko GAO, 114. zk). 
IAE-k Usurbilgo Hiri Antolamenduko Plan Orokorrean ingurumen alderdiak txertatzearen 

balorazioa egin zen eta, oro har,  zuzendu beharreko alderdi  batzuk alde batera utzi  
gabe, egiaztatu zen: 

antolamenduak  behar  bezala  integratu  dituela  ingurumen  alderdi  horiek,  bai 
udalerrian  dauden  interes  bereziko  baliabideak  eta  espazioak  babesteari 
dagokionez,  bai  hiri  antolamenduan eta  lurzoruaren sailkapenean ingurumen 
jasangarritasuneko irizpideak onartzeari dagokionez. 

Hala,  egiaztatu  da  hiri  antolamendua  baldintza  dezaketen  ingurumen  eta 
jasangarritasun irizpideak  prozesuaren lehen  faseetatik  hartu  direla  kontuan, 
zehazki  HAPOren helburu  orokor  eta  partikularren  definiziotik,  eta,  ondoren, 
azkenean garatutako antolamendu proposamenak diseinatzeko aplikatu direla. 

Ildo horretan, oso positiboki nabarmendu behar da HAPOk gaur egun indarrean 
dauden arau subsidiarioetan urbanizagarriak ez diren lurzoruak ez okupatzea 
eta  dagoeneko  hiri  lurzoru  gisa  edo  urbanizagarri  gisa  sailkatuta  dauden 
lurzoruak desokupatzea.

Horretarako,  antolamendu  trinkoagoa  eta  hirigunearen  hurbileko  ingurunean 
kokatua proposatzen du, eta horrek, aldi berean, mugikortasun jasangarriagoa 
errazten  du.  Azken  alderdi  horri  dagokionez,  zenbait  jarduketa  positibo 
proposatzen  dira,  hala  nola  oinezkoentzako  guneak  sortzea  edo  handitzea, 
Lurraldebusen geltokien konexioa eta segurtasuna hobetzea, bidegorri sare bat 
diseinatzea,  nahiz  eta  horietako  askok  Gipuzkoako  bizikleta  bideen  LPStik 
eratorritako gidalerroei erantzuten dieten, eta abar.

Era berean, baloratu behar da bizitegi garapenetan zein industria garapenetan 
jada eraikita eta zaharkituta dauden eremuak berroneratzera jo  dela,  lurzoru 
berriak okupatu beharrean.         

HAPOren  aurreko  planteamendu  guztiari  esker,  era  berean,  lehendik 
urbanizagarriak ziren lurzoruak askatu ahal izan dira balio agrologiko handiko 
lurzoru gisa katalogatzeko, edo Oria ibaiaren ertzak lehengoratzea sustatu da, 
ibai parkeetarako lurzoruak erreserbatuz. Horrek, aldi berean, uholde arriskuari 
lotutako arriskuak murriztea eta horiei lotutako paisaia eta fauna berreskuratzea 
ekarriko du.

Lurzoru  urbanizaezinaren  antolamenduari  dagokionez,  kategorizazio  bat 
proposatu  da,  goragoko  plangintzaren  gidalerroei  erantzuteko  ez  ezik, 
ingurumen elementu baliotsuenak babesteko ere.  (…) Gainera,  esan bezala, 
kategorizazioa  22  baldintzatzaile  gainjarriren  diseinuarekin  osatzen  da. 
Horietako batzuen helburua da ingurumen arriskuetatik babestea edo legezko 
zortasunak  sartzea,  baina  badaude natura  intereseko  elementuei  ere  babes 
plus bat gehitzen dietenak. (…)

Beraz,  lurzoru urbanizaezina ordenatzeko eta  babesteko egindako ahalegina 
oso baloratzekoa da, hala ere, berrikusi egin beharko da, aipatutako akatsak eta 
zailtasunak zuzentzeko. (…)

Azken  batean,  ondorioztatzen  da  ingurumen  azterketa  estrategikoak  eta 

16/45



2026/05/28

HAPOren  hirigintza  dokumentuek  ingurumenaren  aldetik  positiboak  diren 
helburu,  irizpide  eta  jarduketa  batzuk  jasotzen  dituztela,  eta  behar  bezala 
kontuan  hartu  dituztela  ingurumen  elementu  eta  baldintzatzaile  nagusiak 
erabileren antolamendua eta erregulazioa diseinatzean, bai maila globalean, bai 
hirigintza antolamenduko eremu bakoitzerako.

Ingurumen  Adierazpen  Estrategikoak  Plan  Orokorrean  ingurumen  alderdiak 
txertatzearen  aldeko  balorazio  egiteaz  gain,  ingurumen  adierazpen  estrategikoan 
adierazitako  zehaztapenei  erantzuteko  Plan  Orokorraren  dokumentuan  hainbat 
egokitzapen egitea eskatzen du. 

TALDE IDAZLEAREN TXOSTENA, PLAN OROKORRAREN BEHIN BEHINEKO 
ONESPENAREN IZAPIDEARI BURUZKO TXOSTENA: 

Plan Orokorarraren dokumentua idatzi  duen taldeak “Plan Orokorraren behin 
behineko onespenaren izapideari buruzko txostenean” aurreko bi ataletan azaldu diren 
EAEko  Lurralde  Antolamendurak  Batzordearen  txostenean,  gainerako  administrazio 
sektorialen  txostenetan  eta  Ingurumen  Adierazpen  Estrategikoan  jasotakoak  banan 
bana  aztertu  ostean,  horiek  teknikoki  informatu  ditu,  eta  behin  betiko  onarpen 
dokumentuan sartu beharreko zuzenketa eta doikuntzen laburpena jaso ditu. 

Hauek  dira  txostenean  jaso  diren  eta  dokumentuan  egin  diren  doikuntza 
nagusiak:

 Arau  Orokorrak  EAEko  Lurralde  Antolamenduaren  Gidalerroetara  eta 
Lurralde Plan Sektorialera egokitzeko hainbat zuzenketa egin dira, besteak 
beste: 

 Antolamendu-kategoriekin gainjarritako sistema orokorren erregulazioa 
argitu da

 Lurzoru  urbanizaezineko  antolamendu  matrizean  jasotako  erabileren 
erregulazioa egokitu da eta antolamendu kategoriei buruzko artikuluekin 
zeuden kontraesanak zuzendu dira

 Definitu  gabe  zeuden  eta  LAGek  zehazten  dituen  hainbat  erabilera 
definitu eta arautu dira

 Antolamendu  matrizean  nekazaritza-jardueraren  eraginaren 
azterketaren inguruko (2a) (3a) formak jaso dira.

 Gainjarritako baldintzatzen multzoen izendapena moldatu da eta LAGetako 
Arrisku Naturalen eta Klima Aldaketaren baldintzatzaileak eta Azpiegitura 
Berdearen  baldintzatzaileak  izendapenak  erabili  dira.  Halaber,  GB.2-5 
Baso-sute arriskua baldintzatzailea txertatu da.

 Arau  Orokorren  dokumentuko  87.  artikuluan  zein  gainerakoetan, 
nekazaritza eta abeltzaintza Ustiapen Profesionalez ari denean, kontzeptu 
hori  zuzendu  egin  da,  eta  horren  ordez  nekazaritza  eta  abeltzaintza 
Ustiapen  Komunak erabili  da.  Plan  Orokorrean  xedatutakoaren 
ondorioetarako kontzeptu  horren definizioa Arau Orokorren 87.artikuluan 
jaso  da,  beti  ere  Foru  Aldundiko  82/1998  Foru  Dekretuari  edo  hura 
ordezkatu dezakeenari  erreferentzia eginez,  eta arlo horretan eskumena 
duen administrazioak aitortuta (Gipuzkoako Foru Aldundiak).

 Bizitegi eremuen eraikigarritasunak 2/2006 legearen 77 artikulura egokitzen 

direnaren justifikazioa gehitu da Memoriaren III.9.4 atalean. Halaber, arau 
partikularretan jarduera integratuen azpi-eremuen azalerak zehaztu dira.

 Plan Orokorraren hasierako onarpen dokumentuan antolatu zen LUE.02–
ARITZETA  lurzoru  urbanizaezineko  sistema  orokorreko  eremua,  foru 
ekimeneko suhiltzaile parke berri bat eraikitzeko helburua duena, berriz ere 
antolamenduan txertatu da LUE.08–ARITZETA izen berriarekin.

 URA Ur  agentziak  HE.19  Agerialde  eta  Zingirategi  eremuen  inguruan 
ezarritako  baldintza  loteslea  bete  dira:  HE.19  Agerialde  sektorearen 
Hirigintza Araudi Partikularrak "IV.  Hirigintza Antolamenduari Gainjarritako‐  
Baldintzatzaileak"  atalean  "GB.4-2  Gainazaleko  Urak  eta  Horien  Ertzak 
Babesteko  Eremuak"  gainjarritako  baldintza  sartu  da,  bai  eta  uraren 
txostenaren 3.2 atalean jasotako kontsiderazioak ere. Zingirategi eremuari 
dagokionez,  behin behinean onartutako hirigintza arau partikularrek jada 
jaso zituen zortasun eremuari buruz URAK ezarritako betebeharrak.

 Lurzoru  urbanizaezineko  Arau  Orokorretan  Gipuzkoako  Foru  Aldundiko 
Lurralde Antolamenduko Departamentuak eskatutako aldaketak egin dira, 
nagusiak hauek direlarik: 

 "Gainerako  landa-inguruko  ostatu  zerbitzuak"  atalari  dagokionez, 
zuzendu  egin  da  txostenak  aipatutako  landetxeen,  landa-
apartamentuen,  aterpetxeen  eta  landa  hotelen  erregulazioa  (casas 
rurales, apartamentos rurales, albergues rurales, hoteles rurales), eta 
Foru Aldundiaren txostenak dioen moduan, Lurzoruaren 2/2006 legea 
oinarri  hartuta  erabilera  horiek  ez  direla  lurzoru  urbanizaezineko 
berezko erabilerak jaso da, honela:

Gainerako  ostatu  zerbitzuak  ez  dira  baimengarriak  lurzoru 
urbanizaezinean,  ez  baitira  lurzoru  urbanizaezinezko  berezko 
erabilerak,  Gipuzkoako  Foru  Aldundiko  Lurralde  Antolamenduko 
Departamentuak Plan Orokor hau behin betiko onartzeko emandako 
txostenaren arabera.
Horien  artean  sartzen  dira  199/2013  Dekretuak  araututako 
landetxeak,  landa-apartamentuak,  landa-aterpetxeak  eta  landa-
hotelak,  Gipuzkoako  Foru  Aldundiko  Lurralde  Antolamenduko 
Departamentuaren  txostenaren  arabera,  horiek  hiri-lurzoruari 
dagozkion  ostatu-erabilerak  direlako,  eta,  beraz,  ezin  dira  lurzoru 
urbanizaezinean onartu 2/2006 Legearen 28. artikuluaren arabera, 
zeinak lurzoru urbanizaezineko “Erabilerak eta Jarduerak” arautzen 
dituen,  eta  argi  eta  garbi  mugatzen  ditu  lurzoru  mota  horretako 
erabilera  onargarriak.  Era  berean,  txosten  horren  arabera,  ezin 
izango  dira  “interes  publikoko”  deklaratu,  eta  horiek  lurzoru 
urbanizaezinean kokatu beharra ere ez dago justifikatuta.

 “Ostalaritza erabilerak” atalari dagokionez, zuzendu egin da txostenak 
aipatutako landa inguruko ostalaritza erabilera horien erregulazioa, eta 
Foru Aldundiaren txostenak dioen moduan, Lurzoruaren 2/2006 legea 
oinarri  hartuta  erabilera  horiek  ez  direla  lurzoru  urbanizaezineko 
berezko erabilerak jaso da honela: 

Ostalaritza erabilerak ez dira baimengarriak lurzoru urbanizaezinean, 
ez baitira lurzoru urbanizaezinezko berezko erabilerak, Gipuzkoako 
Foru  Aldundiko  Lurralde  Antolamenduko  Departamentuak  Plan 
Orokor hau behin betiko onartzeko emandako txostenaren arabera. 

 Halaber,  Nekazaritza  eta  Basozaintzako  Lurralde  Plan  Sektorialak 

nekazaritza ustiategiko jarduerak garatzeko diren erabilerak zein diren 
aipatu dira, ostalaritza erabileratzat hartuko ez direnak:

Nekazaritza-ustiategi bati lotutako erabilerak, lehenengo eraldaketari 
laguntzeko direnak (sagardoa egiteko dolareak, ardoa eta txakolina 
egiteko upategiak eta antzekoak) edo ustiategian bertan nekazaritza-
jarduera  nagusiaren  osagarri  gisa  egindako  jarduerak  garatzeko 
direnak (ustiategiko produktuak eraldatzea eta zuzenean saltzea edo 
ustiategian  bertan  lortutako  nekazaritza-produktuak  dastatzea),  ez 
dira  ostalaritza  erabileratzat  hartuko,  nekazaritza-ustiapenarekin 
lotutako erabileratzat baizik.

 Lurzoru  urbanizaezinean  arautzen  diren  hainbat  erabileretan  aldez 
aurretik Gipuzkoako Foru Aldundiaren interes publikoaren deklarazioa 
beharko  duten  edo  ez  zehaztu  da,  Foru  Aldundiaren  txostenean 
esandakoaren baitan.

 Baserrien  banaketari  dagokionez,  lurzoru  urbanizaezinean  bizitegi 
erabilerari  buruzko  artikuluan  gehitu  da,  berariaz  debekatzen  dela 
aparkaleku  erabilerako  kanpo  eraikuntzarik  edo  babes-elementurik 
eraikitzea.

 Kostaldearen eta itsasoaren zuzendaritza nagusiak eskatutako zuzenketak 
egin dira, besteak beste:

 Itsas lehorreko jabari  publikoan eta haren babes-zortasunean dauden‐  
elementu katalogatuen fitxetan, kostaldeei buruzko araudiaren eraginari 
buruzko erreferentzia egin da.

 Plano guztietan itsasorako sarbideak akotatu dira.

 Bide zortasunari buruzko zuzenketak egin dira. 
 Ingurumen  Adierazpen  Estrategikoaren  baitan,  dokumentuan  egindako 

moldaketa nagusiak honakoak dira:

 Plan Orokorraren Azterketa akustikoaren eranskina idatzi du LAECOR 
enrpresak,  dokumentuari  trenbide-zarataren eta bide-zarataren arteko 
sinergien azterketa, zein trenbide-ardatzetik hurbil dauden eremuetako 
bibrazioen ebaluazioa gehituz.

 Lurzoru  urbanizaezineko  antolamendu  matrizean  jasotako  erabileren 
erregulazioa  eta  horri  lotutako  artikuluak  berrikusi  dira  eta  zeuden 
kontraesanak zuzendu dira.

 GB 2-1  eta  GB.2.2   gainjarritako  baldintzetan  eta  HE.18.Olarriondo, 
KA.08.Pikaola eta LUE.02 Orbeldi eremuetan zuzenketak egin dira.

 GB.1-4  Espezie  babestuen  habitata  gainjarritako  baldintza  arautzen 
duten  zehaztapenak  hiri  lurzoruko  eta  lurzoru  urbanizagarriko 
eremuetan  aplikazioa  errazteko,  EKOLUR-ek  Ingurumen  azterketa 
estrategikoan gidalerro espezifikoago batzuk diseinatu ditu eta jarraibide 
horiek planaren araudian txertatu dira.

 Ingurumen  azterketa  estrategikoaren  prebentzio,  zuzentze  eta 
konpentsazio neurrien eta Hirigintza Arau Orokorren artean kontraste 
eta bateratze lana egin da.

 Planen  eta  programen  ingurumen  ebaluazio  estrategikoa  egiteko 
prozedura  arautzen  duen  211/2012  Dekretuaren  13.4  artikulua  eta 
ingurumen ebaluazioari  buruzko  21/2013 Legearen 26.2.b.1  artikulua 

betez,  Ingurumen  Adierazpen  Estrategikoko  xedapenak  Hiri 
Antolamenduko  Plan  Orokorrean  nola  txertatu  diren  justifikatzeko 
dokumentua idatzi du EKOLUR Asesoría Ambiental SLL-k.

 Planen  eta  programen  ingurumen  ebaluazio  estrategikoa  egiteko 
prozedura  arautzen  duen  211/2012  Dekretuaren  15.  artikulua 
“publizitatea”  eta  ingurumen  ebaluazioari  buruzko  21/2013  Legearen 
26.2.b.1 artikulua betez, EKOLUR Asesoría Ambiental SLL-k idatzitako 
dokumentua oinarri hartuta, dokumentu berria idatzi da, hala badagokio, 
Plan  Orokorraren  behin  betiko  onarpen  erabakiarekin  eta 
dokumentuarekin batera Foru Aldundiak dagokion Aldizkari  Ofizialean 
argitaratu dezan.

 Dokumentuan atzemandako hainbat akats edo kontraesan zuzendu dira, 
(besteak beste, itzulpenean antzemandakoak), bai eta onartutako zenbait 
legek  eragindako  hainbat  zuzenketa  (besteak  beste,  Etxebizitzaren, 
Lurzoruaren eta Hirigintzaren arloko Presako Neurrien 6/2025 Legea).

URA-K  ETA  KANTAURIKO  KONFEDERAZIO  HIDROGRAFIKOAK  ZU.03-
ERROTA  HIRIGINTZA  EREMURAKO  EZARRITAKO  BALDINTZAREN  ONDORIOZ, 
EREMUA ETENDA UZTEA:

Aldiz,  talde  idazleak  egindako  txostenean  azaldu  den  moduan,  URA  Ur 
agentziak eta Kantauriko Konfederazio Hidrografikoak haien txostenetan ZU.03-Errota 
hirigintza eremurako ezarritako baldintzaren inguruan honakoa esan behar da:

 ZU.03-Errota  hirigintza  eremuaren  azterketa  hidraulikoan  URA-k 
antzemandako akatsak konpondu zituen Salaberria Ingenieritzak eta URA 
Uraren  Euskal  Agentziara  bidali  ziren  azter  zitzaten.  Azterketa  horren 
baitan, URA-ko arduradunek bilera deitu zuten urtarrila amaieran. Bileran, 
eremuaren  uholdegarritasun  egoera  aztertu  zen  eta  HAPOak 
proposatutako  antolamendu  orientagarria  aldatzea  adostu  zen; 
antolamenduak  helburu  izango  du  proposatutako  errepidea  Lehentasun 
Fluxu Eremutik (ZFP-tik) kanpo uztea eta eraikigarritasun guztia eremuaren 
hegoaldeko partean kokatzea. 
Dena  den,  gogorarazi  behar  da  Plan  Orokorrak  proposatutako 
antolamendua  orientagarria  dela  eta  eremuaren  garapenerako  Hiri 
Antolamenduko Plan Berezi bat idatzi  beharko dela, eta dokumentu hori 
izango da ZU.03 eremuaren antolamendu xehatua zehaztu eta arautuko 
duena.  Dokumentu  horren  izapidetzeak  ezinbestean  dagokion  azterketa 
hidraulikoa eta URA eta Konfederazioaren aldeko txostenak izan beharko 
ditu.

 URArekin  egindako  bileran  adostutako  moldaketak  egitea  eta  horren 
izapideek  (URA  eta  Konfederazioaren  aldeko  txostenak  behar  dira) 
gutxienez urte erdiko epea izango dutela ikusita, eta ZU.03 eremuak izan 
ezik  Plan  Orokorraren  gainontzeko  antolamenduak  dagozkion  aldeko 
txosten  guztiak  dituenez,  Hiri  Antolamenduko  Plan  Orokorraren  behin 
betiko  dokumentua  prestatzea  eta  behin  betiko  tramitazioa  abiatzea 
erabaki  zen,  ZU.03  eremua  etenda  geratuko  litzakeelarik  URA  eta 
Konfederazioaren  aldeko  txostena  lortu  arte.  Ondoren  egingo  litzateke 
eremu  honen  lanketa  eta  izapidetzea.  Tramitazio  hau  Foru  Aldundiko 
Lurralde  Antolaketako eta  Hirigintzako Atalburuarekin  kontrastatu  da  eta 

haren  oniritzia  jaso  da,  eta  gomendatu  du  osoko  bilkuraren  erabakian 
puntu hau zehazki jasotzea.

BEHIN-BETIKO ONESPENERAKO DOKUMENTUA

Euskal  Autonomia  Erkidegoko  Lurralde  Antolamendurako  Batzordearen 
ebazpena,  gainontzeko  administrazio  sektorialek  emandako  txostenak  eta  Foru 
Aldundiko  Ingurumen  Adierazpen  Estrategikoaren  emaitza  ikusi  ondoren,  udaleko 
Hirigintza  Bulegoak  BEHIN  BETIKO  ONARPENA  emateko  Usurbilgo  Hiri 
Antolamenduko  Plan  Orokorraren  dokumentu  berrikusia  idatzi  du,  aipatu  diren 
egokitzapenak  eta  zuzenketak  eginda.  Egindako  egokitzapenak,  talde  idazleak  plan 
orokorraren behin behinean onartu ondorengo izapideei buruz emandako txostenean 
jaso dira.

HIRI ANTOLAMENDUKO PLAN OROKORRAREN BEHIN BETIKO ONESPENA

Lurzoruaren  eta  Hirigintzaren  2/2006  legearen  91.  artikulua  eta  Lurralde-
antolamenduko  planak  eta  hirigintza-antolamenduko  tresnak  onartzeko  prozedurak 
arautzen dituen 46/2020 Dekretuaren 29. artikulua oinarri hartuta, Usurbil 7.000 biztanle 
azpiko udalerria  izanik,  Foru Aldundiarena da Plan Orokorra  behin  betiko onartzeko 
eskumena, aipatu legeek ezarritako baldintza hauetan: 

 Euskal  Autonomia  Erkidegoko  Lurralde  Antolamendurako  Batzordearen 
txostena  eta  ingurumen-ebaluazio  estrategikoaren  emaitza  ikusi  ondoren, 
udalak, hala badagokio, behar diren aldaketak egingo ditu, eta Gipuzkoako Foru 
Aldundiak  onetsiko  du  behin  betiko  Plan  Orokorra,  hiru  hilabeteko  epean, 
Euskal Autonomia Erkidegoko Lurralde Antolamendurako Batzordeak egindako 
txostenetik  eta  ingurumen-ebaluazio  estrategikoaren  prozeduraren  emaitzatik 
eratorritako baldintzekin.

 Euskal  Autonomia  Erkidegoko  Lurralde  Antolamendurako  Batzordearen 
txostena  loteslea  izango da  plan  orokorra  lurralde-antolamenduko tresnetara 
egokitzeari  dagokionez,  bai  eta  aplikatu  beharreko  araudiaren  arabera  eta 
udalaz gaindiko proiektu onartuen arabera Estatuko, autonomia-erkidegoko edo 
foru-administrazioko  administrazioaren  eskumenekoak  diren  alderdi  sektorial 
guztietara  egokitzeari  dagokionez  ere,  ingurumen-inpaktuaren  baterako 
ebaluazio-txostena barne.
Euskal  Autonomia  Erkidegoko  Lurraldearen  Antolamendurako  Batzordeak 
baldintzak  ezartzen  baditu,  espresuki  adieraziko  du  ezinbestekoa  ote  den, 
baldintzak  bete  ondoren,  planaren  txostena  egitea  berriro,  edo  plana 
izapidetzen jarraitu ote daitekeen.

 Beharrezko  aldaketak  egin  ondoren,  udalak,  foru-organoari  igorriko  dio 
espedientea, hiru hilabeteko epean behin betiko onar dezan.

 Foru-aldundiak,  plana  behin  betiko  onartu,  behin  betiko  onarpena eten  edo, 
arrazoiak  emanez,  ezetsi  ahal  izango  du.  Ezespena  partziala  izan  daiteke, 
2/2006 legean ezarritako baldintzetan.
Planaren  behin  betiko  onarpena  partziala  izan  daiteke,  baldin  eta  Lurralde 
Antolamendurako  Batzordearen  txostenaren  eragozpenek  eragiten  badiete 
gainerako plana modu koherentean aplikatzea eragozten ez duten eremu edo 
zehaztapen zehatzei.
Ezespena  edo  etendura  arrazoitu  egin  beharko  dira,  bai  legezkotasun 

zorrotzeko  arrazoietan,  hautsitako  aginduak  berariaz  adierazita,  bai  udalaz 
gaindiko interesei lotuta, horiek adierazita. Eskumena foru-aldundiena denean, 
erabat deuseza izango da ukatzea edo etetea, soil-soilik udalaren interesekoak 
diren alderdi edo gaietan oinarritzen bada.

 Plan orokorra behin betiko onetsi ondoren, Gipuzkoako Foru Aldundiak plana 
Gipuzkoako Aldizkari Ofizialean argitaratzea aginduko du eta Udalaren egoitza 
elektronikoan ere argitaratuko da, eta onesteko iragarpena lurralde historikoan 
hedapen handiena duen edo duten egunkarian edo egunkarietan txertatuko da. 
Plan  orokorraren  kopia  oso  bat  Gipuzkoako  Foru  Aldundiko  plangintzaren 
erregistrora igorriko da.

ONDORIOAK

Aurrez aipatutako kontutan hartuta eta txosten juridikoetan esandakoen kalterik 
gabe,  Lurzoruaren  eta  Hirigintzaren  2/2006  legearen  91.  artikulua  eta  Lurralde-
antolamenduko  planak  eta  hirigintza-antolamenduko  tresnak  onartzeko  prozedurak 
arautzen dituen 46/2020 Dekretuaren 29. artikulua oinarri, honako proposamena egiten 
da:

- Usurbilgo  Hiri  Antolamenduko  Plan  Orokorra  (2026ko  otsaila)  behin  betiko 
onesteko idatzitako dokumentua onartzea. 

- Onartutako dokumentua Gipuzkoako Foru Aldundiari  bidaltzea,  administrazio-
espediente osoarekin batera, Usurbilgo Hiri Antolamenduko Plan Orokorra behin 
betiko onar dezan.

- Gipuzkoako  Foru  Aldundiari  Usurbilgo  Hiri  Antolamenduko  Plan  Orokorraren 
behin betiko partzialki onartzeko eskatzea, Zubietako ZU.03-Errota eremuaren 
behin betiko onarpena etenda utziz, URA Ur Agentziak aldeko txostena egin eta 
etenaldia bertan behera uzteko eskatu arte.

Hauxe  da  izenpetzen  duen  teknikariaren  iritzia,  hobeto  oinarritutako  beste 
iritzien kalterik gabe.

Usurbilen, sinadura-datan
Udal Arkitektoa

TXOSTEN JURIDIKOA

Udal aholkulari juridikoak, ARAUDI S.L.P. taldeko Nekane Azarola Martinez andereak, 2026ko 
maiatzaren 11ean honako ALDEKO TXOSTENA  eman du:

USURBILGO HIRI ANTOLAMENDUKO PLAN OROKORRA BEHIN BETIKO 
ONARTZEKO DOKUMENTUARI BURUZKO TXOSTEN JURIDIKOA 

I.- AURREKARIAK 

Usurbilgo udalak 2014ko maiatzean Arau Subsidiarioak berrikusteko lanei ekin 
zien, Hiri Antolamenduko Plan Orokorraren idazketa bultzatuz.

2015ean  aurrerapena  idatzi  ondoren,  bi  hilabetez  jendaurrean  jarri  zen, 
apirilaren 17ko 2015/320 Dekretuaren bidez (2015eko apirilaren 23a).

Jendaurreko  epealdian  izandako  iradokizunak  erantzutzeaz  gain,  Udaleko 
Plenoak, 2015eko irailaren 29an Hiri Antolamenduko Plan Orokorra idazteko oinarrizko 
irizpide eta helburuak onartu zituen.

Ingurumen  tramitazioari  dagokionez,  hasierako  agiri  estrategikoa  idatzi  eta 
ingurumen-organoari  Ingurumen Ebaluazio  Estrategiko arrunta  hasteko eskaera egin 
zitzaion.  Foru  Aldundiak  2015eko  abenduaren  22an  eman  zuen  Usurbilgo  Hiri 
Antolamenduko Plan Orokorraren ingurumen azterketa estrategikoaren Irismen Agiria.

Usurbilgo Udaleko Udalbatzak 2022ko urriaren 13an egindako osoko bilkuran 
Usurbilgo HAPOari hasierako onespena ematea erabaki zuen. Erabakiak halaber, Plan 
Orokorra eta ingurumen-azterketa estrategikoa 2023ko urtarrilaren 31 arte jendaurrean 
jartzea jaso  zuen,  interesatuek  egoki  iritzitako  alegazioak  aurkeztu  zitzaten.  2023ko 
urtarrilaren 26an Plenoak jendeaurrean epealdia luzatzea erabaki zuen.

Horretarako emandako epean, 41 alegazio egin ziren, eta 78 administraziori eta 
interesdunei egindako kontsultetatik 16k egin zuten txostena.

Egindako alegazioei egindako txosten tekniko-juridikoaren arabera, eta Lurralde 
Antolamendurako Batzordeak 2024ko ekainaren 18an irizpena eman ondoren, 2024ko 
ekainaren 27ko osoko bilkuraren erabakiaren bidez erantzun ziren alegazio guztiak. Era 
berean, egindako txosten sektorialak aztertuz, haien zehaztapenak agirian sartu ziren 
behin-behinean onesteko.

Beraz, eta juridikoki aztertu ondoren sartutako aldaketak ez zirela funtsezkoak, 
eta  ez  zela  aldatzen  hasieran  onetsitako  dokumentuaren  lurralde-eredua,  Usurbilgo 
Udaleko Udalbatzak 2025eko urtarrilaren 30ean egindako osoko bilkuran Usurbilgo Hiri 
Antolamenduko Plan Orokorra BEHIN BEHINEAN ONESTEA erabaki zuen. Hitzez hitz 
honela dio hartutako erabakiak:

“LEHENDABIZI:  Usurbilgo  Hiri  Antolamenduko  Plan  Orokorra  BEHIN 
BEHINEAN  ONESTEA,  dagozkion  aldaketekin  2024an  moldatutako  dokumentuaren 
arabera.

BIGARRENA:  Behin behinean onetsitako Usurbilgo Hiri  Antolamenduko Plan 
Orokorraren  dokumentua  Euskal  Autonomia  Erkidegoko  Lurralde  Antolamendurako 
Batzordera igortzea, txostena egin dezan hiru hilabeteko epean.

HIRUGARRENA:  Behin  behinean  onetsitako  Usurbilgo  Hiri  Antolamenduko 
Plan Orokorraren dokumentua, espedientearen kopia oso batekin, Ingurumen-organora 
igortzea, ingurumen-adierazpen estrategikoa egin dezan eskatuz”.

Behin-behinean  onartutako  agiria  hainbat  administraziori  igorri  zitzaien, 
zegokien txostena egin zezaten, besteak beste, Euskal Autonomia Erkidegoko Lurralde 

Antolamendurako Batzordera eta Ingurumen-organora.

Plan Orokorra behin-behinean onartu ondoren honako txosten hauek egin dira: 

1.-  Gipuzkoako Foru  Aldundiko  Lurralde  Oreka  Berdeko  Departamenduko 
NEKAZARITZAKO ETA LURRALDE OREKAKO ZUZENDARITZA NAGUSIAren 
txostena (2025/03/24 - sarrera zk: 2025-1460).

2.- Eusko  Jaurlaritzako  EUSKAL  AUTONOMIA  ERKIDEGOKO  LURRALDE 
ANTOLAMENDURAKO BATZORDEAren Osoko Bilkurak, 2025eko maiatzaren 
8an egindako 2/2025 bilkuran hartutako erabakiaren ziurtagiria  (Espedientea: 
3HI-018/25-P03) (2025/05/21 - sarrera zk: 2025-2498).

Usurbilgo Hiri Antolamenduko Plan Orokorraren espedientea aztertu zuen (esp: 
3HI-018/25-P03) eta dokumentuaren ALDEKO TXOSTENA eman zuen, honela:

“Lurzoruari eta Hirigintzari buruzko ekainaren 30eko 2/2006 Legearen 
Lehenengo  Xedapen  Gehigarriaren  3.  puntuan  Batzorde  honi  buruz 
xedatutakoaren  ondorioetarako,  txosten  honetan  jasotako  baldintzak 
sartu ondoren, espedientea BEHIN BETIKO ONARTU AHAL IZANGO 
DA, Batzorde honek berriro txostena egin beharrik gabe.

Erabakiari  lotuta,  EAEko  Lurralde  Antolamendurako  Batzordearen  aurrean 
Lurralde Plangintzaren Zuzendaritzak egindako txosten proposamena, Lurralde 
Antolamendu  eta  Plangintza  Zerbitzuaren  txosten  teknikoa  (2HI-016/25-P08) 
eta txosten sektorial batzuek gehitu ziren.

3.- Trantsizio  Ekologikorako  eta  Erronka  Demografikorako  Ministerioko 
KANTAURIKO  KONFEDERAZIO  HIDROGRAFIKOaren  txostena  (KKH 
erref./Ref. CHC: ICA/20/2022/0042) (2025/06/05 - sarrera zk: 2025-2762). 

4.- Gipuzkoako  Foru  Aldundiko  Mugikortasuneko,  Turismoko  eta  Lurralde 
Antolaketako Departamenduko LURRALDE ANTOLAKETAKO ZUZENDARITZA 
NAGUSIAren txostena (2025/10/08 - sarrera zk: 2025-4431).

5.- Trantsizio  Ekologikorako  eta  Erronka  Demografikorako  Ministerioko 
KOSTALDEAREN ETA ITSASOAREN ZUZENDARITZA NAGUSIAren txostena 
(Erref./Ref.:  PLA01/23/20/0001-PLA02/01)  (2025/10/24  -  sarrera  zk:  2025-
4702).

Ingurumen-prozedurari dagokionez, 2025eko ekainaren 3an, Gipuzkoako Foru 
Aldundiko  Jasangarritasun  departamenduak,  Usurbilgo  Hiri  Antolamenduko  Plan 
Orokorraren  INGURUMEN  ADIERAZPEN  ESTRATEGIKOA  egin  zuen  (2025eko 
ekainaren 18ko GAO, 114. zk). IAE-k Usurbilgo Hiri Antolamenduko Plan Orokorrean 
ingurumen alderdiak txertatzearen balorazioa egin da.

Egindako  txostenen  edukia  eta  Plan  Orokorraren  dokumentuan  sartutako 
aldaketen deskribapena jasota daude 2026ko martxoko txosten tekniko-juridikoan eta 
udal-arkitektoaren 2026ko maiatzaren.... (e) ko txostenean.

Euskal  Autonomia  Erkidegoko  Lurralde  Antolamendurako  Batzordearen 
ebazpena,  gainontzeko  administrazio  sektorialek  emandako  txostenak  eta  Foru 
Aldundiko  Ingurumen  Adierazpen  Estrategikoaren  emaitza  ikusi  ondoren,  udaleko 
Hirigintza  Bulegoak  BEHIN  BETIKO  ONARPENA  emateko  Usurbilgo  Hiri 
Antolamenduko Plan Orokorraren dokumentua berrikusia idatzi da (2026ko otsailean), 
aipatu diren egokitzapenak eta zuzenketak eginda.

II.- TXOSTEN HONEN XEDEA 

Txosten honen xedea da izapidetutako espedientearen eta Usurbilgo Udalak 
onartu  behar  duen  hirigintza-dokumentuaren  egokitasun  juridikoa  aztertzea,  Foru 
Aldundiari bidaltzeko, behin betiko onar dezan.

III.-  PLAN  OROKORRAREN  BERRIKUSPENA  IZAPIDETZEKO  JARRAITUTAKO 
PROZEDURARI DAGOKIONEZ 

Hiri  Antolamenduko  Plan  Orokor  bat  izapidetzeko  prozedura  orokorrari 
dagokionez, aplikagarriak dira Lurzoruari eta Hirigintzari buruzko 2/2006 Legearen 90. 
eta  91.  artikuluak,  bai  eta  martxoaren  24ko  46/2020  Dekretua  ere,  lurralde-
antolamenduko  planak  eta  hirigintza-antolamenduko  tresnak  onartzeko  prozedurak 
arautzen dituena. 

Beraz, Usurbilgo Plan Orokorra berrikusteko jarraitutako prozedurari hirigintza-
araudia aplikatuz, honako alderdi hauek nabarmendu behar dira:

 Herritarrek  parte  hartzeko  prozesuari  dagokionez,  memoriaren  II.2  atalean 
egindako jarduketak deskribatzen dira.

 Egindako  izapideek  Lurzoruari  eta  Hirigintzari  buruzko  2/2006  Legearen  90. 
artikuluan  eta  martxoaren  24ko  46/2020  Dekretuaren  26,  27.  eta  28. 
artikuluetan ezarritakoa betetzen dute.

 Jendaurrean jartzeko prozedurak 46/2020 Dekretuaren 5. artikuluan ezarritakoa 
betetzen  du,  iragarkiak  Gipuzkoako  Aldizkari  Ofizialean,  gutxienez  hedapen 
handieneko bi egunkaritan eta Udalaren egoitza elektronikoan argitaratu dira.

 Ingurumen-prozedurari  dagokionez,  Plan  Orokorrari  ingurumen-ebaluazio 
estrategiko  arrunta  egin  zaio,  eta  bete  da  Ingurumen-ebaluazioari  buruzko 
abenduaren  9ko  21/2013  Legean  eta  Ingurumen-ebaluazio  estrategikoaren 
prozedura  arautzen  duen  urriaren  16ko  211/2012  Dekretuan  ezarritako 
prozedura.

Ingurumen-izapidea egin ondoren, 2025eko ekainaren 3an, Usurbilgo HAPOren 
ingurumen-adierazpen estrategikoa egin zen (2025eko ekainaren 18ko GAO, 
114. zk.).

 Administrazio-espedientean  eta  2026ko  martxoko  txosten  tekniko-juridikoan, 
eskatutako  txosten  sektorialak  zerrendatzen  dira  eta  betetzen  direla 
justifikatzen da, behin-behinean onesteko Plan Orokorraren dokumenturako 
egin zen bezala.

 Hizkuntza-inpaktuaren  ebaluazioari  dagokionez,  azaroaren  19ko  179/2019 
DEKRETUAN  (Euskadiko  toki-erakundeetan  hizkuntza  ofizialen  erabilera 
instituzionala  eta  administratiboa  normalizatzekoa)  jasotakoaren  arabera 
egindako prozedura jarraitu da, Planaren memoriaren A.4 atalean sartuz.

Azaldutako  guztiagatik,  dokumentua  izapidetzeko  jarraitutako  prozedurak 
legezkotasuna betetzen du.

IV.- 2026KO OTSAILEKO DOKUMENTUAREN EDUKIARI DAGOKIONEZ

Plan Orokorrak izan behar dituen dokumentuei dagokienez, eta hizkuntza- eta 
genero-inpaktuari buruzko araudia eta zaraten legeriatik eratorritakoa betetzeari buruz, 
aldeko txostena eman zen Plan Orokorraren hasierako eta behin-behineko onespen-
dokumenturako.

2026ko otsailean prestatu den dokumentuak barneratu ditu dokumentua behin-
behinean onartu ondoren egindako txosten sektorialetan, Euskal Autonomia Erkidegoko 
Lurralde  Antolamendurako  Batzordearen  txostenean  eta  Ingurumen  Adierazpen 
Estrategikoan ezarritako zehaztapenak.

Zehaztapen  horiek  nola  bete  eta  dokumentuan  nola  txertatu  diren  2026ko 
martxoko  txosten  tekniko-juridikoan  eta  udal-arkitektoaren  2026ko  maiatzeko 
txostenean aztertzen dira.

Behin-behineko  onartu  zen  dokumentuari  egindako  aldaketen  izaerari 
dagokionez, honako alderdi hauek nabarmendu behar dira:

1.-  Egindako  txosten  sektorial  guztiak  aldekoak  dira,  eta  Plan  Orokorrean 
zehaztutako  lurralde-ereduan  eraginik  ez  duten  zehaztapenak  eta/edo  aldaketak 
sartzea proposatzen dute.

2.- Ingurumen Adierazpen Estrategikoan, aukeratutako antolamendu-ereduaren 
aldeko txostena egiten da, eta, berariaz, honako hau adieraziz:

“Azken  batean,  ondorioztatzen  da  ingurumen  azterketa  estrategikoak  eta 
HAPOren  hirigintza  dokumentuek  ingurumenaren  aldetik  positiboak  diren 
helburu, irizpide eta jarduketa batzuk jasotzen dituztela,  eta behar bezala kontuan 
hartu  dituztela  ingurumen  elementu  eta  baldintzatzaile  nagusiak  erabileren 
antolamendua  eta  erregulazioa  diseinatzean,  bai  maila  globalean,  bai  hirigintza 
antolamenduko eremu bakoitzerako.”

Ingurumen-adierazpen  estrategikoan  adierazten  da  komeni  litzatekela  zenbait  akats 
zuzentzea  eta  IAEan  eta  B1  Hirigintza  Arau  Orokorrak  dokumentuan  jasotako 
ingurumen neurriak bateratzeko ahalegina egitea.

Bestalde, 211/2012 Dekretuaren 13.4 artikulua eta 21/2013 Legearen 26.2.b.1 artikulua 
betez, Plan Orokorrean ingurumen-zehaztapenak Plan Orokorraren dokumentuan nola 
integratu diren deskribatzen duen txostena idazteko eskatu zen.

Eskatutakoa bete da, A.2.1  "Ingurumen-alderdiak nola integratu diren adierazten duen 
txostena" atalean aipatutako agiria sartuz.

3.- Eusko  Jaurlaritzako  EUSKAL  AUTONOMIA  ERKIDEGOKO  LURRALDE 
ANTOLAMENDURAKO  BATZORDEAren  Osoko  Bilkurak,  2025eko  maiatzaren  8an 
egindako 2/2025 bilkuran hartutako erabakiaren ziurtagirian adierazten da  ezarritako 
baldintzak sartu ondoren,  Plan Orokorra behin betiko onartu ahalko da erakunde 
horri txostena eskatu gabe.

Beraz, 2025eko urtarrilaren 13ko txostenean juridikoki argudiatu zen bezala, Auzitegi 
Gorenaren iritziz, funtsezko aldaketatzat jotzen dira, plangintza-tresna bat izapidetzean, 
aukeratutako  plangintza-eredua  aldatzen  dutenak,  eta  ez  alderdi  puntualak  eta 
osagarriak  aldatzen  dituztenak,  egindako  plangintzaren  funtsezko  egitura  edo  haren 
oinarrizko helburuak eta irizpideak aldatu behar baititu.

Ondorioz, behin betiko onartzeko idatzitako dokumentuaren kasu zehatzean, egindako 
zuzenketek  eta  aldaketek  EZ  dute  aldatzen  lurralde-eredua,  ez  eta  dokumentua 
idazteko ezarritako helburuak eta irizpideak ere.

Azkenik, ZU.03 Errota eremuari buruz antolamendu berri bat planteatu behar denez  eta 
Konfederazio  Hidrografikoari  eta  URA Ur  agentziari  txostena  eskatu,  egokia  izango 
litzateke  Plan  Orokorraren behin  betiko  onarpena bultzatzea eta  eremu hori  etenda 
uztea txosten sektorialak aldekoak eduki arte.

Ildo horretan, Lurzoruari eta Hirigintzari buruzko 2/2006 Legearen 91.6 artikuluak Plan 
Orokorraren  behin  betiko  onespen  partziala  arautzen  du,  eremu  edo  zehaztapen 
zehatzetarako onarpena etetea ahalbidetuz. 

V.- DOKUMENTUA ONARTZEKO ESKUMENA DUEN ORGANOA

2026ko  otsaileko  Plan  Orokorraren  dokumentua  onartzeko  organo  eskuduna  Osoko 
Bilkura da, Toki Araubidearen Oinarriak arautzen dituen apirilaren 2ko 7/1985 Legearen 
22.2.c)  artikuluan  ezarritakoa  betez;  izan  ere,  zehazki,  Osoko  Bilkurari  honako  hau 
esleitzen dio:

“La aprobación inicial  del  planeamiento general  y  la  aprobación que ponga fin  a la 
tramitación municipal de los planes y demás instrumentos de ordenación previstos en la 
legislación urbanística (…)”. 

Plan  Orokorra  behin  betiko  onartzeko,  2/2006  Legearen  91.1  artikuluak  eskumena 
ematen die udalei,  7.000 biztanletik gorako udalerrietan, eta foru-aldundiei gainerako 
kasuetan.

46/2020 Dekretuaren 29.1 artikuluak eskumen-arau hori errepikatzen du.

Beraz,  Usurbilen  kasuan,  7.000  biztanle  baino  gutxiago  dituenez,  eskumena, 
prestatutako agiria onartu ondoren (2026ko otsaila), Foru Aldundiari igorriko zaio, behin 
betiko onar dezan. 

Horregatik  guztiagatik,  Usurbilgo  Hiri  Antolamenduko  Plan  Orokorra  behin  betiko 

onartzeko idatzitako agiriari ALDEKO TXOSTENA ematen zaio eta honako erabaki hau 
hartzea proposatu da:

Lehena.- Usurbilgo Hiri  Antolamenduko Plan Orokorra  (2026ko otsaila) behin 
betiko onesteko idatzitako dokumentua onartzea. 

Bigarrena.-  Onartutako  dokumentua  Gipuzkoako  Foru  Aldundiari  bidaltzea, 
administrazio-espediente osoarekin batera, Usurbilgo Hiri Antolamenduko Plan Orokorra 
behin betiko onar dezan.

Hirugarrena.- Gipuzkoako Foru Aldundiari Usurbilgo Hiri Antolamenduko Plan 
Orokorraren  behin  betiko  partzialki  onartzeko eskatzea,  Zubietako  ZU.03-Errota 
eremuaren behin betiko  onarpena etenda utziz,  URA Ur Agentziak aldeko txostena 
egin eta etenaldia bertan behera uzteko eskatu arte.

Donostian, 2026ko maiatzaren 11an.

Izpta.- Nekane Azarola Martínez. Abokatua.
ARAUDI S.L.P

LEGE TXOSTENA

Udal idazkariak, Leire Ucin Soraluze, 2026ko maiatzaren 12an honako txostena eman du:

LEGE-TXOSTENA

Gaia:  Usurbilgo  Hiri  Antolamenduko  Plan  Orokorrari  behin  betiko  onarpena 
ematea.

Hirigintza sailak idazkari honi Usurbilgo Hiri Antolamenduko Plan Orokorrari dagokion 
espedientea helarazi dio.

Kontuan izanda martxoaren 16ko 12/2018 Errege Dekretuak -gaikuntza nazionala duten 
Toki  Administrazioko  Funtzionarioen  erregimen  juridikoa  arautzen  duenak-  bere  3. 
artikuluan xedatua duela nahitaezko lege aholkularitzaren eginkizuna, eta txosten hori 
egitea izan daitekeela adostasun oharra egitea Udaleko bertako zerbitzuek egindako 
eta espedientea txosten juridiko gisa agertzen diren txostenekiko.

Ikusita,  Nekane  Azarola  hirigintzako  aholkulari  juridikoak  2026ko  maiatzaren  11ean 
emandako txosten juridikoan jasotzen dela azterketa juridikoa, eta jarraitu beharreko 
prozedura, idazkari honek ADOSTASUN OHARRA ematen dio aipatu txostenari.

Hauxe da sinatzen duen idazkariaren iritzia,  zuzenbidean hobeto oinarritutako beste 
irizpideren baten kalterik gabe.

Usurbilen, sinadura elektronikoan adierazitako datan.

Idazkaria

Lurzoruaren  eta  Hirigintzaren  2/2006  legearen  91.  artikulua  eta  Lurralde-antolamenduko 
planak eta hirigintza-antolamenduko tresnak onartzeko prozedurak arautzen dituen 46/2020 
Dekretuaren 29. artikulua oinarri hartuta, Usurbil 7.000 biztanle azpiko udalerria izanik, Foru 
Aldundiarena da Plan Orokorra behin betiko onartzeko eskumena, aipatu legeek ezarritako 
baldintzetan. 

Guzti hau ikusirik, Lurraldea Batzordeak, 2026ko maiatzaren 19an egindako bilkuran, Ainhoa 
Arrozpide,  Iratxe  Begiristain  eta  Petra  Romeroren  aldeko  botoekin, eta  Xabier  Otxoaren 
aurkako botoarekin egindako irizpena kontuan hartuta, Udalbatzarrak honako erabakia hartu 
du gehiengoz:

E R A B A K I A

LEHENA: Usurbilgo  Hiri  Antolamenduko Plan Orokorra behin  betiko  onartzeko idatzitako 
dokumentua (2026ko otsaila) onartzea.

BIGARRENA: Onartutako dokumentua Gipuzkoako Foru Aldundiari bidaltzea, administrazio-
espedientearen kopia osoarekin batera, Usurbilgo Hiri Antolamenduko Plan Orokorra behin 
betiko onar dezan.

HIRUGARRENA:  Gipuzkoako Foru Aldundiari Usurbilgo Hiri Antolamenduko Plan Orokorra 
behin betiko partzialki onartzeko eskatzea, Zubietako ZU.03-Errota eremuaren behin betiko 
onarpena etenda utziz, URA Ur Agentziak aldeko txostena egin eta etenaldia bertan behera 
uzteko eskatu arte.”

Honela izan da bozketa:

Alde:  Agurtzane Solaberrieta Mesa, Jon Mikel Azpiazu Zubeldia,  Ainhoa Arrozpide Landa, 
Xabat Beloki Segurola, Iratxe Begiristain Otegi,  Xabier Aranburu Leiva, Jose Maria Lizaso 
Azconobieta,  Oskar Santamaria Picabea, Maialen Iñarra Arregi eta Petra Romero Pozo.

Kontra: Xabier Otxoa Muñoz, Ivan Iriondo Axpe eta Josune Urkola Larrarte.

Beraz, erabakia gehiengoz hartu da.

6.-  ARTZABAL  TABERNA-JATETXEA  KUDEATU  ETA  USTIATZEKO  ZERBITZU 
EMAKIDA ONARTZEA (2026LIZE0001).

Batzarkideek  Lurraldea  batzorde  informatzailearen  irizpena  aztertu  dute  eta  gehiengoz 
onartu dute, honela dio:

“Ikusirik

2026ko ekainaren 5ean Artzabal taberna jatetxearen ustiapen eta zerbitzu emakida amaitzen 
da eta luzapen aukera berririk ez denez, zerbitzu emakida berria esleitzeko beharra dago.

Azken hilabeteetan udal teknikari ezberdinek osatutako lantaldeak plegu administratibo eta 
tekniko  berriak  landu  ditu,  zerbitzuaren  emakida  Udalak  dituen  irizpide  eta  helburuetara 
egokitzeko.

Zerbitzuaren jarraikortasuna bermatzeko kontratuaren iraupena 5 urtekoa izatea proposatzen 
da, urtebeteko iraunaldia duen 5 luzapen egiteko aukerarekin.

Emakidak  udal  aurrekontuetan  ez  du  partida  propiorik  behar,  ez  duelako  kostu  zuzenik. 
Edonola ere, emakida arautzeko egin den bideragarritasun azterketa ekonomikoak azken 
urteetako negozio bolumena hartu du kontuan eta kontratuaren balio zenbatetsia 7.695.000 
€koa dela ondorioztatu da. Beraz, erregulazio harmonizatuko kontratu baten aurrean gaude, 
kontratazio publikoak arautzen dituen legearen 20. artikuluan ezarritako 5.538.000 euroko 
atalasea gainditzen delako. 

Artzabal  taberna  jatetxearen  ustiapen  eta  zerbitzu  emakida  gauzatzeko  erabiliko  den 
prozedura irekia izango da kontratazio publikoak arautzen dituen legearen 131. artikuluaren 
baitan.

Sektore  Publikoko  Kontratatzio  legearen  bigarren  xedapen  gehigarriaren  arabera,  Osoko 
Bilkura da kontratatzeko organo eskuduna.

Beraz,  dagokion  informazio  batzordeak  irizpena  igorri  eta  Udalbatzak  onetsi  beharko  du 
gehiengo soilarekin. 

Guzti hau ikusirik, Lurraldea Batzordeak, 2026ko maiatzaren 19an egindako bilkuran, Ainhoa 
Arrozpide,  Iratxe  Begiristain  eta  Petra  Romeroren  aldeko  botoekin,  eta  Xabier  Otxoaren 
abstentzioarekin egindako irizpena kontuan hartuta, Udalbatzarrak honako erabakia hartu du 
gehiengoz:

E R A B A K I A

LEHENA: Artzabal taberna jatetxearen ustiapen eta zerbitzu emakida kontratazioari hasiera 
ematea.

BIGARRENA: Artzabal  taberna  jatetxearen  ustiapen  eta  zerbitzu  emakida  kontratazioa 
arautuko duen plegu tekniko eta administratiboak onartzea.

HIRUGARRENA:  Artzabal taberna jatetxearen ustiapen eta zerbitzu emakida kontratazioa 
Euskal Herriko Kontratazio Plataformara eta Europako Kontratazio Plataformara igotzea eta 
eskaintzak aurkezteko epea 26 egunez irekia izatea.”

Honela izan da bozketa:

Alde:  Agurtzane Solaberrieta Mesa, Jon Mikel Azpiazu Zubeldia,  Ainhoa Arrozpide Landa, 
Xabat Beloki Segurola, Iratxe Begiristain Otegi,  Xabier Aranburu Leiva, Jose Maria Lizaso 
Azconobieta,  Oskar Santamaria Picabea, Maialen Iñarra Arregi eta Petra Romero Pozo.

Abstentzioa: Xabier Otxoa Muñoz, Ivan Iriondo Axpe eta Josune Urkola Larrarte.

Beraz, erabakia gehiengoz hartu da.

7.- USURBILGO HERRI BIDEEN INBENTARIOA EGUNERATZEA (2026UDOR0001).

Batzarkideek Lurraldea batzorde informatzailearen irizpena aztertu dute eta aho batez onartu 
dute, honela dio:

“AURREKARIAK

Usurbilgo Udaleko Plenoak,  2012ko otsailaren 28an egindako bileran, Jose Tellabide eta 
Asier  Agirresarobe  jaunek  idatzitako  Usurbilgo  Herri  bideen  Inbentarioa  (2011ko  uztaila) 
BEHIN  BETIKOZ  onartzea  erabaki  zuen.   Erabakia  Gipuzkoa  Aldizkari  Ofizialeko  50. 
zenbakian  argitaratu  zen  2012ko  martxoaren  13an.  Udalbatza  Plenoak  hartutako 
akordioaren  aurka  hainbat  administrazio  helegite  tartekatu  ziren  eta  hauek  Udalbatza 
Plenoak 2012ko ekainaren 26an egindako bilkuran ebatzi zituen.

Ondoren,   Usurbilgo  Udaleko  plenoak,  2014ko  urriaren  28an,  Usurbilgo  Herri  bideen 
inbentarioa  eguneratzea  onartu  zuen,  382/2012  prozedura  arrunta  auzian  eta  755/2013 
apelazio helegitean emandako sententziak exekutatuz.

Geroztik, hainbat aldaketa eta gertaera jazo dira herri bideekin, baina ez da inbentarioaren 
berariazko eguneraketarik egin.  Eguneraketa hau bideratzeko, nekazaritza eta ingurumen 
teknikariak herri bideen inbentario eguneratua prestatu du.

TXOSTEN TEKNIKOA

Nekazaritza eta ingurumen teknikariak, Ibon Goikoetxea Retegi jaunak, 2026ko maiatzaren 
12an, honako txostena eman du:

BULEGO TEKNIKOA
Udal Teknikariak Alkate jaunari

HERRI BIDEEN EGUNERAKETA 2026

GAIA: Herri bideen eguneraketa 2026
UDAL TEKNIKARIA: Ibon Goikoetxea Retegi
ESPEDIENTE ZBKIA. 2026-UDOR001

1.AURREKARIAK

Usurbilgo Udaleko Plenoak, 2012ko otsailaren 28an egindako bileran, Jose Tellabide eta Asier 
Agirresarobe  jaunek  idatzitako  Usurbilgo  Herri  bideen  Inbentarioa  (2011ko  uztaila)  BEHIN 
BETIKOZ  onartzea  erabaki  zuen.   Erabakia  Gipuzkoa  Aldizkari  Ofizialeko  50.  zenbakian 
argitaratu  zen  2012ko  martxoaren  13an.  Udalbatza  Plenoak  hartutako  akordioaren  aurka 
hainbat administrazio helegite tartekatu ziren eta hauek Udalbatza Plenoak 2012ko ekainaren 
26an egindako bilkuran ebatzi zituen.

Ondoren,   Usurbilgo  Udaleko  plenoak,  2014ko  urriaren  28an,  Usurbilgo  Herri  bideen 
inbentarioa  eguneratzea  onartu  zuen,  382/2012  prozedura  arrunta  auzian  eta  755/2013 
apelazio helegitean emandako sententziak exekutatuz.

Geroztik, hainbat aldaketa eta gertaera jazo dira herri bideekin, baina ez da inbentarioaren 
berariazko  eguneraketarik  egin.  Txosten  honek,  2014-2026  epealdian  gertatu  diren  herri 
bideen aldaketak jaso eta eguneraketa egitea du helburu.

2.AZTERKETA

• Z-02.1 Adarra: Etxetxo herri bidea (HZ.06 /2014-0360)

Luis  Mari  Ormaetxea  Santsiñenak,  2014ko  abuztuak  4an,   salaketa  aurkezten  du 
Z-02.1 herri bidea itxita dagoela eta neurriak hartzeko eskatuz.

2015/0063 dekretu bidez herri bidea irekitzeko eskatu zen, eta azterketa egiterakoan 
herri  bidearen trazatuan akatsa zegoela identifikatu zen. Ondorioz 190 m-ko luzera 
zuen herri bidea 253 m-tara luzatzen zen. (Ikus  I Eranskina)

• 2014ko herri bideen inbentarioan, egoera hurrengoa zen :

Akatsa zuzenduta, herri bideen inbentarioa honela eguneratuko litzateke.

• 02.3 Iartza herri bidearen  aldaketa. (HZ.01 / 2015-0043)

2018ko  abenduaren  20ean  Usurbilgo  plenoak  Iartza  eremuko  107/11  H.E.U.-ko 
a.30.1/1017.11 lursailaren behin betiko xehetasun-azterketa onartu zuen.

Xehetasun azterketaren arabera Iartza herri bidearen trazatua aldatu zen, eta horrela 
egikaritu da. (Ikus  II Eranskina)

2014ko herri bideen inbentarioan, egoera hurrengoa zen :

Xehetasun azterlanean onartutakoa jasoz,  herri bideen inbentarioa honela 
eguneratuko litzateke.

• 22. Fermindegi herri bidea. (Desafekzioa eta permuta)

2019ko urriaren 31n egindako ohiko udalbatzak, Fermindegi herri bideko (22. herri-
bidea) lehen 125 metroko zatia, errepidea eta Fermindegi baserriaren arteko zatia, 
udal jabari publikotik desafektatzea onartu zuen.

2020ko apirilaren 30ean egindako ohiko  udalbatzak,   Fermindegi  herri-bideko (22. 
herri-bidea)  lehen  125  metroko  zatia  (4.poligonoa  209.  partzela  onibarraren 
mugakidea  dena),  errepidea  eta  Fermindegi  baserriaren  arteko  zatia,  permutatzea 
onartu  zuen,  poligono   3  partzela  24  lursailaren  trukaketa  egitea.  (esp.  zk.: 
HZ.06/2019-0317). (Ikus  III Eranskina)

2014ko herri bideen inbentarioan, egoera hurrengoa zen :

Desafekzioa eta permutan onartutakoa jasoz,  herri bideen inbentarioa honela 
eguneratuko litzateke.

• B-07 Eizazpi-Oriagain Aginagako herri bidea. (HZ.10 / 2014 – 0288)

Inforlur-ek  idatzitako  proiektuaren  arabera  (HZ.10  /  2014  –  0288),  Oriagain  eta 
Eizazpi etxeen arteko bidea egokitzeko desjabetzak (HZ.06 / 2018-0505)  izapidetu 
ziren eta  HZ.04 /  2019-0493 expedientearen baitan lanak esleitu  ziren.   (Ikus  IV 
Eranskina)

2014ko herri bideen inbentarioan, egoera hurrengoa zen :

Desjabetzak eta lanak gauzatu ostean,  herri bideen inbentarioa honela eguneratuko 
litzateke.

• Z-02 Petritza bidea.  Lertxundi – Artzabaleta arteko oinezko herri bidea. (HZ.10 / 
2018 – 239)

Donostiako  Udalak,  Learritzako  pasealekuaren  ordez  oinezko  eta  bizikletentzako 
beste bide bat egokitzeko proiektua idatzi zuen.

Bidea, Donostia eta Usurbilgo lurretatik igarotzen da eta  2 udalek hitzarmena sinatu 
zuten proiektua onartuz eta egikaritzea Donostiako Udalaren esku utziz.   (Ikus  V 
Eranskina)

2014ko herri bideen inbentarioan, egoera hurrengoa zen :

Lanak egin ostean, herri bideen inbentarioa honela eguneratuko litzateke.

• 03. Egioleta bidea. Egiluzeaundi baserri parean. (HZ.06/2019-0483)

2022/02/25ean Usurbilgo Udal Plenoak 132,43 m2-ko lur zatia desafektatu eta  Jon 
Argoteren 155.23 m2 ko beste lur zat batengatik permutatzea onartu zuen. (Ikus  VI 
Eranskina)

2014ko herri bideen inbentarioan, egoera hurrengoa zen :

Udal plenoaren erabakia gauzatu ostean, eta Egiluzeaunditik Arratzainberrira igotzen 
den bidean ere trazatua zuzendu ostean, herri bideen inbentarioa honela eguneratuko 
litzateke.

37/45



2026/05/28

• B.03 Urkamendi-Iarbe bidea. Iarbeko sarbidea (HZ.10 / 2009- 313)

2018ko  otsailaren  27an  Usurbilgo  Udalbatzak  B-03.  Urkamendi-Iarbe  bidea 
desafektatzea onartu zuen.

Ondoren,  Iarbe baserriko jabeari   itzuli  zitzaion bidea, bere garaian lagapen bidez 
Usurbilgo Udalak eskuratu zuen bidea.  (Ikus  VII Eranskina)

2014ko herri bideen inbentarioan, egoera hurrengoa zen :

Desjabetza gauzatu eta bidea Iarbeko jabeei itzuli  ostean, herri  bideen inbentarioa 
honela eguneratuko litzateke.

• B.08 Elutx bidea herri bidea (2023HUDO002)

2023.  urtean  2023/313 dekretu bidez onartutako proiektua gauzatu zuen Aginaga 
auzoan, lanen ondorioz, Aginagako estrata kalea eta Elutx kalea lotzen dituen oinezko 
bidea gauzatu ahal izan da. (Ikus  VIII Eranskina)

2014ko herri bideen inbentarioan, egoera hurrengoa zen (ez zegoen herri biderik) :

Bidea gauzatu ondoren, herri bideen inbentarioa honela eguneratuko litzateke.

• Erriberako kalea, Aginaga. Sententziaren exekuzioa (HZ.10 / 2009- 313)

Donostiako  Lehen  Auzialdiko  5  zk.ko  epaitegian,  420/2025  epaia  igorri  zen,  eta 
onodorioz  08.8b   izaera  eztaidagarria  zuen  herri  bidea  berriz  ere  herri  bide 
izendatzeko epaia igortzen da. (Ikus  IX Eranskina)

2014ko herri bideen inbentarioan, egoera hurrengoa zen (08.8b izaera eztabaidagarria 
zuen herri bidetzat jasota zegoen) :

Epaiak erabakitakoa jasota, herri bideen inbentarioa honela eguneratuko litzateke.

3. PROPOSAMENA

Aipatu aldaketak aintzat hartuta, Usurbilgo herri bideen inbentarioa eguneratzea proposatzen 
da, txostenari atxikitzen zaizkion memoria, fitxa tekniko eta plano orokor eguneratuek aldaketa 
oro jasotzen dutelarik.

Hauxe  da  izenpetzen  duen  teknikariaren  iritzia,  hobeto  oinarritutako  beste  iritzien  kalterik 
gabe.

UDAL  INGURUMEN TEKNIKARIA
Izta.: Ibon Goikoetxea Retegi.

LEGE TXOSTENA

Udal idazkariak, Leire Ucin Soraluze, 2026ko maiatzaren 13an honako txostena eman du:

Esp. Zbk: 2026UDOR0001

Txosten juridikoa

Gaikuntza  nazionala  duten  toki-administrazioko  funtzionarioen  araubide  juridikoa  arautzen 
duen martxoaren 16ko 128/2018 Errege Dekretuaren 3.3 a) artikuluan ezarritakoa betez, hona 
hemen txosten juridikoa herri bideen eguneraketari buruz:

1. AURREKARIAK

Usurbilgo Udaleko Plenoak, 2012ko otsailaren 28an egindako bileran, Jose Tellabide eta Asier 
Agirresarobe  jaunek  idatzitako  Usurbilgo  Herri  bideen  Inbentarioa  (2011ko  uztaila)  behin 

41/45



2026/05/28

betikoz  onartzea  erabaki  zuen.   Erabakia  Gipuzkoa  Aldizkari  Ofizialeko  50.  zenbakian 
argitaratu  zen  2012ko  martxoaren  13an.  Udalbatza  Plenoak  hartutako  akordioaren  aurka 
hainbat administrazio helegite tartekatu ziren eta hauek Udalbatza Plenoak 2012ko ekainaren 
26an egindako bilkuran ebatzi zituen.

Ondoren,   Usurbilgo  Udaleko  plenoak,  2014ko  urriaren  28an,  Usurbilgo  Herri  bideen 
inbentarioa  eguneratzea  onartu  zuen,  382/2012  prozedura  arrunta  auzian  eta  755/2013 
apelazio helegitean emandako sententziak exekutatuz.

Geroztik, hainbat aldaketa eta gertaera jazo dira herri bideekin, baina ez da inbentarioaren 
berariazko  eguneraketarik  egin.  Txosten  honek,  2014-2026  epealdian  gertatu  diren  herri 
bideen aldaketak jaso eta eguneraketa egitea du helburu.

Hauek dira txosten teknikoan proposatzen diren aldaketak:

1. Z-02.1 Adarra. Etxetxo (HZ.06 /2014-0360)

Luis Mari Ormaetxea Santsiñenak, 2014ko abuztuak 4an,  salaketa aurkezten du Z-02.1 
herri bidea itxita dagoela eta neurriak hartzeko eskatuz.

2015/0063 dekretu bidez herri bidea irekitzeko eskatu zen, eta azterketa egiterakoan herri 
bidearen trazatuan akatsa zegoela identifikatu zen. Ondorioz 190 m-ko luzera zuen herri 
bidea 253 m-tara luzatzen zen.

2. 02.3 Iartza herri bidearen  aldaketa. (HZ.01 / 2015-0043)

2018ko  abenduaren  20ean  Usurbilgo  plenoak  Iartza  eremuko  107/11  H.E.U.-ko 
a.30.1/1017.11 lursailaren behin betiko xehetasun-azterketa onartu zuen.

Xehetasun  azterketaren  arabera  Iartza  herri  bidearen  trazatua  aldatu  zen,  eta  horrela 
egikaritu da.

3. Fermindegi bidea. (Desafekzioa eta permuta)

2019ko urriaren 31n egindako ohiko udalbatzak, Fermindegi herri bideko (22. herri-bidea) 
lehen 125 metroko zatia, errepidea eta Fermindegi baserriaren artkeo zatia, udal jabari 
publikotik desafektatzea onartu zuen.

2020ko apirilaren 30ean egindako ohiko udalbatzak,  Fermindegi herri-bideko (22. herri-
bidea) lehen 125 metroko zatia (4.poligonoa 209. partzela onibarraren mugakidea dena), 
errepidea eta Fermindegi baserriaren arteko zatia, permutatzea onartu zuen, poligono  3 
partzela 24 lursailaren trukaketa egitea. (esp. zk.: HZ.06/2019-0317).

4. Erriberako bidea. (HZ.10 / 2014 - 0288)

Inforlur-ek idatzitako proiektuaren arabera (HZ.10 / 2014 – 0288), Oriagain eta  Eizazpi 
etxeen  arteko  bidea  egokitzeko  desjabetzak  (HZ.06  /  2018-0505)   izapidetu  ziren  eta 
HZ.04 / 2019-0493 expedientearen baitan lanak esleitu ziren.

5. Zubietako oinezko bidea. (HZ.10 / 2018 - 239)

42/45



2026/05/28

Donostiako  Udalak,  Learritzako  pasealekuaren  ordez  oinezko  eta  bizikletentzako  beste 
bide bat egokitzeko proiektua idatzi zuen.

Bidea, Donostia eta Usurbilgo lurretatik igarotzen da eta  2 udalek hitzarmena sinatu zuten 
proiektua onartuz eta egikaritzea Donostiako Udalaren esku utziz.

6. Egiluzeko herribidea. (HZ.06/2019-0483)

2022/02/25ean  Usurbilgo  Udal  Plenoak  132,43  m2-ko  lur  zatia  desafektatu  eta   Jon 
Argoteren 155.23 m2 ko beste lur zat batengatik permutatzea onartu zuen.

7. Iarbe bidea. (HZ.10 / 2009- 313)

2018ko otsailaren 27an Usurbilgo Udalbatzak B-03. Urkamendi-Iarbe bidea desafektatzea 
onartu zuen.

Ondoren, Iarbe baserriko jabeari  itzuli zitzaion bidea, bere garaian lagapen bidez Usurbilgo 
Udalak eskuratu zuen bidea.

8. Elutx bidea. (2023HUDO002)

2023. urtean  2023/313 dekretu bidez onartutako proiektua gauzatu zuen Aginaga auzoan, 
lanen  ondorioz,  Aginagako  estrata  kalea  eta  Elutx  kalea  lotzen  dituen  oinezko  bidea 
gauzatu ahal izan da.

9 Erribera kalea, Aginaga. Sententziaren exekuzioa (HZ.10 / 2009- 313)

Donostiako Lehen Auzialdiko 5 zk.ko epaitegian, 420/2025 epaia igorri zen, eta ondorioz 
08.8b  izaera eztabaidagarria  zuen herri  bidea berriz  ere  herri  bide  izendatzeko epaia 
igortzen da.

Orain 420/2025 sententziaren exekuzioa dagokio Udalari.

2. OINARRI JURIDIKOAK

LEHENENGOA. Herri-administrazioek  beren  ondarea  osatzen  duten  ondasunen  eta 
eskubideen  inbentarioa  egin  beharko  dute  nahitaez,  eta,  horretarako,  behar  besteko 
xehetasunez adierazi beharko dute zer aipamen behar diren identifikatzeko, eta zer aipamen 
behar diren haien egoera juridikoa eta zertarako erabiltzen diren edo zertarako erabiltzen diren 
adierazteko.

Herri  bideak jabari  publikoko ondasunak dira baldin eta erabilera edo zerbitzu publiko bati 
lotuta  badaude,  historikoki  erabilera  publikoa  izan  badute,  eta  udalaren  zaintza  edo 
mantentzea egiaztatzen bada.

BIGARRENA. Legedi aplikagarria honako hau da:

– Toki-Araubidearen Oinarriak arautzen dituen apirilaren 2ko 7/1985 Legean (79.2. eta 3. 

atalak eta 80. artikulua)
– Apirilaren  18ko  781/1986  Errege  Dekretu  Legegileak  onartutako  Erregimen  Lokaleko 

Materien Xedapenei buruzko Testu Bateratuan (74.1. eta 86. artikuluak)
– Ekainaren  13ko  1372/1986  Errege  Dekretuz  onartu  zen  Entitate  Lokalen  Ondasunen 

Arautegian (3.1, 17.1. atalak alde batetik; 18. eta hurrengo artikuluek 36. artikulura arte 
Udal  Ondasunen Erroldaren araubide juridikoa arautzen dute,  34. artikuluak Udalbatza 
Plenoaren  eskuduntza  onartzen  duelarik  Ondasunen  Errolda  onartu,  aldatu  edota 
zuzentzeko)

– Kode Zibilaren 338. eta hurrengo artikuluetan ere arautzen dira ondasunak.
– Herri Administrazioen Ondareari buruzko azaroaren 3ko 33/2003 Legea (oinarrizko izaera 

duten artikuluak) eta Herri Administrazioen Ondarearen Erregelamendua arautzen duen 
abuztuaren 28ko 1373/2009 Errege Dekretua (oinarrizko izaera duten artikuluak). 33/2003 
Legearen  36.1.  atalaren  baitan  eta  zentzu  berdinean  Toki  Erakundeen  Ondasunen 
Erregelamenduaren  36.  artikuluaren  arabera,  Toki  Erakundeek  dituzten  ondasun 
higiezinak eta eskubide errealak Jabetzako Erregistroan inskribatu beharko dituzte, Lege 
Hipotekarioak aurreikusitakoa betez.

– Uztailaren  13ko  29/1998  Administrazioarekiko  Auzien  Jurisdikzioaren  Legeko  103.  eta 
hurrengo artikuluak sententzien betearazpenaren inguruan

HIRUGARRENA.  Udal  Inbentarioa,  kasu  honetan  herri  bideen  inbentarioa  onartzea 
Udalbatzari dagokio.

LAUGARRENA. Herri bideen inbentarioa zuzentzeko prozedura honako hau da:

A. Ondasunen inbentarioa zuzentzeko proposamena egin ondoren, Udalbatzak onartu behar 
du  gehiengo  osoz,  ekainaren  13ko  1372/1986  Errege  Dekretuaren  bidez  onartutako  Toki 
Erakundeen  Ondasunen  Erregelamenduaren  34.  Artikulua  eta   7/1985  Legearen  47.2n) 
atalaren  arabera, Informazio Batzordeak irizpena eman ondoren.

B. Probintziako aldizkari Ofizialean eta Udaleko iragarki taulan argitaratuko da erabakia 30 
egun naturaleko epean.

D. Epe horretan alegaziorik ez badago Usurbilgo Herri bideen inbentarioaren aldaketa behin 
betikotzat joko da.

3. EBAZPEN PROPOSAMENA

A. Usurbilgo herri  bideen inbentarioaren aldaketa onartzea, Donostiako Lehen Auzitegiko 5 
zk.ko epaitegiko 420/2025 epaia exekutatzea barne.

B.  Erabakia  Gipuzkoako  Aldizkari  Ofizialean  eta  Udaleko  iragarki  taulan  argitaratzea  30 
eguneko epean.

C. Alegaziorik egon ezean erabakia behin betikotzat joko da.

D.  Erabaki  honen  berri  interesdunei  eta  Donostiako  epaitegiari  ematea,  eta  Gipuzkoako 
Aldizkari Ofizialean argitaratzea.

Usurbilen, sinadura elektronikoan adierazitako datan.
Udal idazkaria

Guzti hau ikusirik, Lurraldea Batzordeak, 2026ko maiatzaren 19an egindako bilkuran, Ainhoa 
Arrozpide, Iratxe Begiristain, Xabier Otxoa eta Petra Romeroren aldeko botoekin, aho batez, 
egindako irizpena kontuan hartuta, Udalbatzarrak honako erabakia hartu du aho batez:

E R A B A K I A

LEHENDABIZI: Usurbilgo Herri bideen inbentarioaren aldaketa onartzea, Donostiako Lehen 
Auzitegiko 5 zk.ko epaitegiko 420/2025 epaia exekutatzea barne.

BIGARRENA:   Erabakia  Gipuzkoako  Aldizkari  Ofizialean  eta  Udaleko  iragarki  taulan 
argitaratzea inbentario eguneratua jendaurrean jarriz 30 eguneko epean.

HIRUGARRENA:  Jendaurreko  epealdian  alegaziorik  aurkeztuko  ez  balitz,  inbentarioa 
BEHIN BETIKOZ onartutzat joko da.

LAUGARRENA:  Erabaki honen berri interesdunei eta Donostiako epaitegiari ematea.”

Honela izan da bozketa:

Alde:  Agurtzane Solaberrieta Mesa, Jon Mikel Azpiazu Zubeldia,  Ainhoa Arrozpide Landa, 
Xabat Beloki Segurola, Iratxe Begiristain Otegi,  Xabier Aranburu Leiva, Jose Maria Lizaso 
Azconobieta,  Oskar Santamaria Picabea, Maialen Iñarra Arregi,  Xabier Otxoa Muñoz, Ivan 
Iriondo Axpe, Josune Urkola Larrarte eta Petra Romero Pozo.

Beraz, erabakia aho batez hartu da.

8.- GALDERA ETA ESKAERAK.

Ez dago.

Eztabaidarako gaiak amaiturik, alkateak batzarraldia bukatutzat eman du arratsaldeko 
19:25ean.  Eta  aztertutakoa  eta  erabakitakoa  jasota  gera  dadin  akta  hau  jaso  da, 
idazkariak izenpetuz, alkatearen oniritziarekin.

